ޔައުމިއްޔާ

ޢާއްމު ކޮމިޓީގެ 12 ވަނަ ބައްދަލުވުން. (27.05.2010)

ރިޔާސަތުން ވާހަކަދެއްކެވުން:

`. އާދެ، ޢާއްމު ކޮމިޓީގެ 12 ވަނަ ބައްދަލުވުމަށް ވަޑައިގެންދެއްވި އެންމެހާ މެންބަރުންނަށް މަރުޙަބާ. އަދި އެލައިޑް ހެލްތުން މި ބައްދަލުވުމަށް ވަޑައިގެންނެވި މެންބަރުންނަށް ވެސް އަޅުގަނޑު މަރުޙަބާ ދަންނަވަން. އާދެ، އަޅުގަނޑުމެން މި ބައްދަލުވުމަކީ ރައްޔިތުންގެ މަޖިލީހުގެ މެންބަރުންގެ އިންޝުއަރެންސް މި މަހު ހަމަވާތީ އިންޝުއަރެންސް އާ ބެހޭ ގޮތުން އަޅުގަނޑުމެން އިޢުލާނުކޮށް އެކަމަށްޓަކައި ޕްރޮޕޯސަލް ހުށަހަޅުއްވާފައިވާ ފަރާތާ އެކު އަޅުގަނޑުމެން ވާހަކަދައްކާލަން ބާއްވާ ބައްދަލުވުމެއް. މިގޮތުން ޕްރޮޕޯސަލް ހުށަހަޅުއްވާފައި މި ވަނީ އެންމެ ފަރާތަކުން. އެއީ ކުރީގައި ވެސް އަޅުގަނޑުމެންނަށް އިންޝުއަރެންސް ދެއްވާފައިވާ އެލައިޑު އިންޝުއަރެންސް ކޮމްޕެނީ އިން. އެހެންވީމާ، އަޅުގަނޑު އެ ބޭފުޅުންގެ ޕްރޮޕޯސަލް އާ ބެހޭ ގޮތުން ކޮންމެވެސް ވަރަކަށް އިތުރަށް އޮޅުންފިލުވައި ދެއްވުމަށް އެ ބޭފުޅުންނަށް ފުރުޞަތު އަރުވާފައި އެއަށްފަހު މެންބަރުން ކުރައްވަން ބޭނުންފުޅުވާ ސުވާލުތަކަށް އަޅުގަނޑު ފުރުޞަތެއް އަރުވާނަން. އެހެންވީމާ، އެލައިޑުގެ ފަރާތުން އެއްޗެއް، މި ޕްރޮޕޯސަލް އާ ބެހޭ ގޮތުން އޮޅުންފިލުވައި ދެއްވުމަށް އެއްޗެއް ވިދާޅުވެދެއްވުން އެދެން.
އެލައިޑު އިންޝުއަރެންސްގެ ފަރާތުން ވާހަކަދެއްކެވުން:
السلام عليكم. އާދެ، އަޅުގަނޑުމެން މިފަހަރު ޕްރޮޕޯސްކޮށްފައި މި އިންނަނީ ހަމަ މިދިޔަ އަހަރު ވެސް ތި ބޭފުޅުން ގެންގުޅުއްވި ކަވަރޭޖު. ދެން އެއަށް އަޅުގަނޑުމެންނަށް ފެންނަ ބައެއް ކަހަލަ ބެނެފިޓުތައް އެއަށް ލާފައި އިނގޭތޯ. އެގޮތުން މިދިޔަ އަހަރުގެ އޯވަރޯލް އެނުއަލް ލިމިޓު މި އިނީ 250 ތައުޒަން. އޭތި މިފަހަރު އަޅުގަނޑު 300 ތައުޒަނަށް ބޮޑުކޮށްލާފައި އިންނާނީ އިނގޭތޯ. ދެން ކަވަރޭޖަށް ބަލާއިރުގައި މިދެންނެވި ގޮތަށް ހަމަ ސޭމް ކަވަރޭޖު މި އިންނަނީ. އެހެންނަމަވެސް މީގައި އަޅުގަނޑުމެން ބައެއް ޚިދުމަތްތައް މިފަހަރު އިތުރުވާނެ މި އައި އިރުގައި. މިސާލަކަށް، ދެން އަޅުގަނޑުގަނޑުމެން މީތި ކޮންމެވެސް ވަރަކަށް އެއްކޮށް ކަންނޭނގެ މަސައްކަތް ކުރެވެމުން މިއައީ. މިސާލަކަށް ތި ބޭފުޅުންގެ ވެސް ކޮމެންޓްސްތައް އަޅުގަނޑުމެންނަށް ވެސް ލިބިގެން އެއާ އެއްކޮށް މި އައީ. އެގޮތުން މިހާރު އަޅުގަނޑުމެން ފާމަސީތަކެއް މިއަށް އިތުރުވެފައި ހުންނާނީ. ދެން ކުރީގައި ފެއްޓިއިރުގައި މި ދިމާވާ މައްސަލައަކީ އޭ.ޑީ.ކޭ އިން ޓްރީޓްމެންޓު ނަންގަވާފައި ބޭސް އޭ.ޑީ.ކޭ ފާމަސީއަކުން އޭރަކު ނުއެއް ލިބޭ. އެހެންވީމާ، މިހާރު އަޅުގަނޑުމެން އޭ.ޑީ.ކޭ ފާމަސީގައި ވެސް މިދެންނެވި ގޮތަށް ކާޑު ޔޫޒްކުރެވޭ ކަހަލަ އިންތިޒާމެއް ހަމަޖެހިފައި އެހެރީ. އެހެންވީމާ، މިދެންނެވި ގޮތަށް އެ ޚިދުމަތް ވެސް މީގެތެރެއަށް އައިއްސަ މި އިނީ. ދެން އޭގެއިތުރުން އަޅުގަނޑުމެން ބައެއް ކްލިނިކު، 3 ކްލިނިކެއް މީގެތެރެއަށް އިންބޯޑު ކުރެވިފައި މިހާރު އެ އިނީ. އެއީ ދަ ކްލިނިކާއި، ސެންޓްރަލް ކްލިނިކާއި އޭ.އެމް.ޑީ.ސީ އާއި. އެހެންވީމާ، ހޮސްޕިޓަލްތަކުގެ އިތުރުން މިދެންނެވި ގޮތަށް ކްލިނިކުތަކުން ބޭސްފަރުވާ ކުރައްވާއިރުގައި ވެސް ލުއި ފަސޭހަ ކަމެއް މީގައި އެބަ އިން އިނގޭތޯ. ދެން އަނެއް ކަމަކަށް އަޅުގަނޑުމެން މިހާރު މީގެތެރޭގައި އައިއްސަ މި އިނީ، ޙަޤީޤަތުގައި މި ކަންތައްތަކަކީ ގާތްގަނޑަކަށް މިހާރު މި ޕީރިއަޑު ނިމެނިކޮށް ވެސް މީގެތެރޭގައި އޮންބޯޑު ކުރި ކަންތައްތައް އިނގޭތޯ. އެ މިދެންނެވި ގޮތަށް ހަމަ ތި ބޭފުޅުންގެ ކޮމެންޓްސްތަކާ އެއްކޮށް ހަމަ އަޅުގަނޑުމެން އިމްޕްރޫވު ކޮށްފައި ހުރި ކަންތައްތައް. ދެން އޭގެއިތުރުން އަޅުގަނޑުމެން ފަހުން މި އިތުރުކުރި ކަމަކީ އާސިޔާން ނޫނީ އަޅުގަނޑުމެން މިކިޔާ ބެންކޮކު، ސިންގަޕޫރު، މެލޭޝިޔާ މި ތަންތަނުގެ ހޮސްޕިޓަލުން ކޭޝްލެސް އެރޭންޖުމެންޓު އަޅުގަނޑުމެން ހަދާފައި މި އިނީ އިނގޭތޯ. ދެން ޙަޤީޤަތުގައި އޭރުގައި އަޅުގަނޑުމެން ފެއްޓިއިރުގައި އިންޕޭޝަންޓު އެކަނި މި އޮތީ. އެހެންނަމަވެސް މިހާރު ދެން އަޅުގަނޑުމެން ކުރިއަށް މި އޮތް 1 އަހަރުގައި އައުޓު ޕޭޝަންޓު އެ ބައި ވެސް މީގެތެރޭގައި ހިމެނޭ ގޮތަށް އޮންނާނީ. އެހެންވީމާ، އޭގެ މާނައަކީ ރާއްޖެ އިން ބޭރުގައި ހަމަ ގިނަ ހޮސްޕިޓަލްތަކުގައި އަޅުގަނޑުމެންނަށް އެ ގޮތަށް އެރޭންޖުކުރެވޭނެ އެ ގޮތަށް މިހާރު ޕެނަލްގައި އެ ހުރީ. ދެން އޭގެއިތުރުން އަޅުގަނޑުމެންނަށް ތި ބޭފުޅުންގެ ފަރާތުން މި އަންނަ އަނެއް ކޮމެންޓަކީ މިސާލަކަށް އިންޝުއަރެންސްގައި ކަމެއް ދިމާވެގެން ނޫނީ ކަސްޓަމަރ ސަރވިސް، އެގޮތަށް ގުޅާލަން ވެއްޖެއްޔާ ބައެއް ފަހަރު އުނދަގޫތަކެއް އެބަހުރެއޭ. އެހެންވީމާ، މިހާރު އަޅުގަނޑުމެން މި ހަދަނީ، އަޅުގަނޑުމެންގެ މިހާރު ވެސް އެބައިނދޭ ކޯލް ސެންޓަރ އެއް. 2047 ހަމަ ކޯލް ސެންޓަރ އެއް ކަސްޓަމަރ ސަރވިސް އަށް. އެކަމަކު މިވަގުތު މި ވާގޮތަކީ ތި ބޭފުޅުން އަދި ގުޅާލެއްވި ކަމުގައި ވިޔަސް އަޅުގަނޑުމެންނަށް އޭތި ރެކޮގްނައިޒް ކުރެވޭ ކަހަލަ ގޮތަކަށް ނޫން މި އިންނަނީ. އެހެންވީމާ، އަޅުގަނޑުމެން މިހާރު މިހަދާގޮތަކީ ހަމަ ވަކި ލައިނެއް ސްޕެސިފިކްކޮށް ތިބޭފުޅުންނަށް މި ބަހައްޓަނީ. އެހެންވީމާ، އޭގެ މާނައަކީ ކޮންމެ ގަޑިއެއްގައި ތި ބޭފުޅުން ގުޅާލެއްވި ކަމުގައި ވިޔަސް އެ ނަންބަރުން ގުޅައިފިއްޔާ އަޅުގަނޑުމެންނަށް އެނގޭނެއޭ އެއީ ތި ބޭފުޅުންގެ ކޯލެއްކަން. އެކަހަލަ ރިކޮގްނިޝަން ސިސްޓަމެއް އަޅުގަނޑުމެން މި ގާއިމުކުރަނީ އިނގޭތޯ. ދެން އަނެއް ކަމަކަށް އަޅުގަނޑުމެންނަށް މި ފާހަގަކުރެވުނީ، މި ދެން އަޅުގަނޑުމެންނަށް ވެސް ފާހަގަކުރެވުނު ކަންތައްތަކާ އެއްކޮށް މީގެތެރެއަށް މިފަހަރު އަޅުގަނޑުމެން އިންކޯރޕަރޭޓު ކުރާ ކަންތައްތައް އިނގޭތޯ. ދެން އަނެއް ކަމަކަށް އަޅުގަނޑުމެންނަށް މި ފާހަގަކުރެވުނީ މިސާލަކަށް ތި ބޭފުޅުން ކަމަކު ގުޅާލަން ވެއްޖެއްޔާ ނޫނީ އެއްޗެއް އަހާލަން ވެއްޖެއްޔާ ޕާރސަނަލީ އެކަމަށް އެޓެންޑު ކުރާނެ، ތަންކޮޅެއް ފަސޭހައިން އެޓެންޑު ކުރެވޭނެ ކަހަލަ އިންތިޒާމެއް އަޅުގަނޑުމެންގެ ވެސް އެބަޖެހެއޭ ހުންނަން އިނގޭތޯ. އެހެންވީމާ، އެ ވާގޮތަކީ މީގައި އެކި މެންބަރުންގެ ނީޑު ތަފާތު އަޅުގަނޑުމެން ވޭތުވެދިޔަ އަހަރު ކުޑަކޮށް ބަލައިލި އިރުގައި. މިވާގޮތަކީ، ބައެއް ބޭފުޅުންނަށް އެ ކްލެއިމް ފޯމު ނޫނީ އޭތި އަޅުގަނޑުމެންނަށް ހުށަހެޅުމުގައި އެކި ގޮތްގޮތަށް މި ޕްރިއޯރިޓީ މި ދެވެނީ. އެހެންވީމާ، މިސާލަކަށް އަޅުގަނޑުމެން މި ވިސްނަނީ މިސާލަކަށް މެންބަރަކު ގުޅާލައްވާފައި މި ދަންނަވަނީ ކްލެއިމެއް ސަބްމިޓުކުރަން ބޭނުމޭ. އެހެންވެއްޖެއްޔާ މިސާލަކަށް އަޅުގަނޑުމެންގެ މި ދަންނަވާ އޮފިސަރ އެ މެންބަރަކާ ކޮންޓެކްޓު ކޮށްގެން އެ ކަންތައް ކުރިއަށް ގެންދެވޭ ގޮތަށް. ދެން އޭތި އަޅުގަނޑުމެން ސްޓްރިކްޓެއް ނުއެއް ކުރަން. އޭގެ މާނައަކީ މިދެންނެވި ގޮތަށް މެންބަރުންގެ ނީޑު ތަފާތު. އެކަމަކު ބޭނުންފުޅު ކަމަށް ވަންޏާ މީހަކު މެދުވެރިކޮށް ވެސް އަޅުގަނޑުމެންނަށް ހުށަހެޅިދާނެއޭ. ނޫނީ އަމިއްލަފުޅަށް ވެސް ހުށަހެޅުއްވިދާނެއޭ. ނޫނީ މި ދެންނެވި ގޮތަށް އަޅުގަނޑުމެންގެ ކަސްޓަމަރ ރިލޭޝަން އޮފިސަރާ ގުޅާލައްވާފައި އެ ބޭފުޅާ އާ ވެސް ހަވާލުކޮށްލެވިދާނެއޭ. އެހެންވީމާ، އެ ތަންކޮޅު ޙަޤީޤަތުގައި އެ ސަރވިސް އަޅުގަނޑުމެންގެ މީގެތެރެއަށް މި ލަނީ. އަނެއްހެން ބަލަންޏާ މި ތަންކޮޅެއް އެކްޓިވް ފޯކަލް ޕޮއިންޓެއް ތި ބޭފުޅުން ބޭނުންފުޅު ވާ ކަމަށް ވަންޏާ ޔޫޒްކުރެވޭ ގޮތަކަށް އިނގޭތޯ. ދެން އޭގެއިތުރުން އަޅުގަނޑުމެން މިދިޔަ އަހަރުގެ ކަވަރޭޖާ އަޅާބަލާއިރުގައި މީގައި އަޅުގަނޑުމެންނަށް މިފާހަގަކުރެވުނީ އެކަމަޑޭޝަންގެ ބައެއް މިއަކު ނުއެއް ނެތޭ. އެހެންވީމާ، ދެން މީގައި އަޅުގަނޑުމެން އެއްކަލަ ސީދާ އެކަމަޑޭޝަނޭ ކިޔާފައި ނޫނީ އެ ގޮތަށް މިއިންނަ ކަމަށް ވަންޏާ ތަންކޮޅެއް މީގައި އެޑްމިނިސްޓަރ ކުރަން ދެ ފަރާތަށް އެބަ އުނދަގޫވޭ. އެހެންވީމާ، އަޅުގަނޑު މިހިތަށް އެރީ މީގައި ލަމްސަމް ކޭޝް ބެނެފިޓެކޭ ލާނީ އިނގޭތޯ. އެހެންވީމާ، އެ ގޮތުން އަޅުގަނޑުމެން ދެ އޮޕްޝަނެއް މި ހެދީ. މިހާރު ޢާއްމުކޮށް ރާއްޖެ އިން ބޭރުގައި އެޑްމިޓު ކުރެވިގެން ކުރެވޭ ޓްރީޓްމެންޓެއް ވެއްޖެއްޔާ މި އެޑްމިޓު ކުރެވިފައި އޮންނަ ކޮންމެ ދުވަހަކަށް އަޅުގަނޑުމެން މި 1000 ރުފިޔާގެ ކޭޝް ބެނެފިޓެއް ދޭނީއޭ. މިސާލަކަށް 5 ޑޭސް އެޑްމިޓުކޮށްފައި އޮތިއްޔާމު ހަމަ 5000 ރުފިޔާ ކޭޝް ލިބިލައްވާނެ. ދެން އަޅުގަނޑުމެން މި ވިސްނީ ކޮންމެ ކޮންމެ ފަހަރަކު އެޑްމިޓެއް ނުއެއް ކުރައްވާނެ. އެހެންވެއްޖެއްޔާ ފަހަރެއްގައި އަދި ހަމަ މި ޑޮކްޓަރަށް ދައްކާލާ ބައި ވެސް އޮންނާނެ މި އޯޕީ ޓްރީޓްމެންޓެއް އެ ބައި ވެސް. އެހެންވީމާ، އެ ގޮތަށް ވެސް ރާއްޖެއިން ބޭރަށް ދާ ހާލަތުގައި އެ ބެނެފިޓުތައް އޮންނަންވާނެއޭ. އެހެންވީމާ، އެ ގޮތުން އަޅުގަނޑުމެން މި ވިސްނީ ކޮންމެހެން އެ ގޮތަށް ރާއްޖެ އިން ބޭރަށް ވަޑައިގަންނަވަން ޖެހިވަޑައިގަންނަވާ ފަހަރުފަހަރު އަޅުގަނޑުމެން އަނެއްކާ ވެސް މި ބެނެފިޓެއް ދޭނީއޭ. އެހެންވީމާ، އެކަހަލަ ހާލަތްތަކުގައި އަޅުގަނޑުމެން މިދެނީ ކޮންމެ ކޭސްއަކަށް ނޫނީ އަޅުގަނޑުމެން މި ކިޔާ ގޮތުން ވެއްޖެއްޔާ ޓްރިޕަކަށް 5000 ރުފިޔާ. ދެން ފަހަރެއްގައި ޓްރީޓްމެންޓުގެ ގޮތުން ތަންކޮޅެއް ގިނަ ދުވަހު ވެސް ފަހަރެއްގައި ހަމަ މަޑުކުރަން ވެސް ޖެހިލައްވަފާނެ. ނޫނީ ބައެއް ފަހަރު 3 ދުވަހުން ވެސް ނިމޭ ފަހަރު ވެސް އަތުވެދާނެ. އެހެންނަމަވެސް އަޅުގަނޑުމެން މީތި އެގްރީވެފައި އެމައުންޓެއް އިނީމަ ދެން ފަހަކުން އެ މައްސަލަ އެއް ދިމައެއް ނުއެއް ވާނެތާ ދެއްތޯ. އެހެންވީމާ، އެކަހަލަ ހާލަތްތަކުގައި ފައިވު ތައުޒަން އަޅުގަނޑުމެން ދޭނީއޭ. އެއީ މިދެންނެވި ގޮތަށް ރާއްޖެއިން ބޭރަށް ކޮންމެހެން ވަޑައިގަންނަވަންޖެހޭ ހާލަތްތަކުގައި. ދެން އޭތި އަޅުގަނޑުމެން ބޮޑަށް މި ބަލަނީ މިކޮޅުން ޑޮކްޓަރެއްގެ ރިކޮމެންޑޭޝަނެއް އޮވެގެން. އެހެންނޫން ކަމަށް ވަންޏާ ވާގޮތަކީ ހަމަ ކޮންމެ ފަހަރަކު ރާއްޖެ އިން ބޭރަށް ވަޑައިގަންނަވާއިރުގައި އެއްކަހަލަ ފައިވް ތައުޒަންޑު ރުފިޔާ އަޅުގަނޑުމެން، ނޫނީ އެކަމަޑޭޝަން އަޅުގަނޑުމެން ދޭންވާ ކަމަށް ވަންޏާ އަސްލު މީގައި ވާގޮތަކީ މީގެ ކޮސްޓު ތަންކޮޅެއް ބޮޑުވޭ. އެހެންވީމާ، މި އިންޝުއަރެންސް ނޭޗަރއަކަށް ޙަޤީޤަތުގައި ނުއެއް ފެތޭ. އެހެންވީމާ، އަޅުގަނޑުމެން މީތި ކޮންމެވެސް ގޮތަކަށް ފެއްތެން މި އަންނަނީ މިދެންނެވި ކަހަލަ ކޭޝް ބެނެފިޓެއް ލައިގެން. ދެން އެއީ މީތީގެ މައިގަނޑު ގޮތެއްގައި އަޅުގަނޑުމެން މިފަހަރު މީގެތެރެއަށް މި އިންކްލޫޑު ކުރި ކަމަކީ. އެހެންވީމާ، މިދެންނެވި ގޮތަށް ކަވަރޭޖު ހަމަ ސޭމު ވާނެ ހަމަ ކުރީގައި ވެސް މި އިން ގޮތަށް. ހަމައެކަނި ޓޫ ފިފްޓީ ތައުޒަންޑުގެ ލިމިޓު އަޅުގަނޑުމެން މި ތްރީ ހަންޑްރެޑު ތައުޒަން އަށް މި ބޮޑުކޮށްލީ. އެހެންވީމާ، ޙަޤީޤަތުގައި މި އަޅުގަނޑުމެންގެ ސަރވިސް ސްޓޭންޑަޑަށް މި ބަދަލެއް މި ގެންނަނީ. ކަވަރޭޖު ހަމަ އެ ކަވަރޭޖު. 
ރިޔާސަތުން ވާހަކަދެއްކެވުން:
އާދެ، އަޅުގަނޑު އިލްހާމަށް ފުރުޞަތެއް އެރުވުމުގެކުރިން އަޅުގަނޑު ކުޑަކުޑަ ސުވާލެއް ދަންނަވާލަން. ވަރަށް ބޮޑަށް މެންބަރުން އެބަ ބޭނުންފުޅުވޭ ރާއްޖެ އާއި އަދި ރާއްޖެތެރޭގައި މިހިރަ ހޮސްޕިޓަލްތަކުންނާއި، އަދި ޞިއްޙީ މަރުކަޒުތަކުން މި ކާޑު ބޭނުންކުރެވޭނެ ކަހަލަ އިންތިޒާމެއް ހަމަޖެހިފައި އޮތުން. އެއީ މިހާރު ޞިއްޙީ މަރުކަޒުތަކަކީ ވެސް ހަމަ އެތަނުން ހަދާ ޓެސްޓު ތަކަކީވެސް ފައިސާ ދައްކަންޖެހޭ އެއްޗަކަށް ވާއިރުގައި މެންބަރުންގެ އަނބިދަރިންނަށް އެ ކާޑު ބޭނުންކުރެވޭ ކަހަލަ ގޮތެއް، އެއީ ވަރަށް ގިނަ މެންބަރުންގެ އަނބިދަރިން މިހާރު ވެސް ތިއްބެވީ ރާއްޖެތެރޭގެ ރަށްރަށުގައި. އެހެންވީމާ، އެބައި ހަމަޖެހޭ ކަހަލަ ގޮތެއް ވާނެތޯ މިފަހަރުގެ އަޅުގަނޑުމެންގެ އިންޝުއަރެންސް ތެރޭގައި. ކާޑު ދައްކައިގެން އެކަންތައްތައް ކުރެވޭ ކަހަލަ ގޮތެއް ވެދާނެތޯ. 
އެލައިޑު އިންޝުއަރެންސްގެ ފަރާތުން ވަޑައިގެންނެވި ބޭފުޅަކު ވާހަކަދެއްކެވުން:
އާދެ، ޝުކުރިއްޔާ އިނގޭތޯ. ޙަޤީޤަތުގައި ހަމަ މިހާރު ވެސް އަޅުގަނޑުމެން ސަރވިސް އިމްޕްރޫވްކުރުމުގެ ވަރަށް ބައިވަރު މަސައްކަތްތަކެއް އެބަކުރަން. އެގޮތުން ދެންމެ އިޝާރާތްކުރެއްވި ޕޮއިންޓަކީ މިހާރު ވެސް އަޅުގަނޑުމެން މަސައްކަތްކުރާ ކަމެއް. އެއީ ފެބްރުއަރީ 15 އިން ފައްޓައިގެން، މިހާރު ޙަޤީޤަތުގައި އަތޮޅުތަކުގައި މިހިރަ ހޮސްޕިޓަލްތަކުގައި ޞިއްޙީ މަރުކަޒުތަކާ އެއްކޮށް ލެބޯޓްރީ އަށް އެބަ ޗާޖުކުރައްވާ އިނގޭތޯ. އެހެންވީމާ، ވާ ގޮތަކީ ކުރީގައި އެކަމަކީ އަތުން ޚަރަދެއް ދާ ކަމެއް ނޫން. އެހެންނަމަވެސް މިހާރު އެއަށް ޗާޖުކުރައްވާތީ އަޅުގަނޑުމެން މި ހެލްތް އިންޝުއެރެންސްތެރޭގައި ވެސް އޭތި ހަމަޖެއްސޭތޯ އަޅުގަނޑުމެން މަސައްކަތްކުރަމުން މި އަންނަނީ. އެހެންނަމަވެސް އަދި އަޅުގަނޑުމެންނަކަށް މީތީގައި އެގްރިމެންޓަކާ ހިސާބަކަށް ހެލްތު މިނިސްޓްރީ އާ އެއްކޮށްނެއް ނުއެއް އާދެވޭ. ދެން މީގައި ޕްރެކްޓިކަލީ ބަލާއިރުގައި އަޅުގަނޑުމެންނަކަށް މާ ބޮޑު އިޝޫ އެއް ނޫން. އެއީ މިހާރުވެސް މަދަނައިގެ ޚިދުމަތް އެދަނީ އަޅުގަނޑުމެންގެ ނެޓްވޯރކުގެ ތެރެއިން. އަޅުގަނޑުމެންގެ ސިސްޓަމުގެ ތެރެއިން އެދަނީ. އެހެންވީމާ، މިހާރު ވެސް އަޅުގަނޑުމެންގެ ސެޓަޕް އެހެރީ ހެދިފައި. ހަމައެކަނި މިދެންނެވި ގޮތަށް އަޅުގަނޑުމެން މި ފައިނޭންޝަލީ މި ވާންޖެހޭ އެގްރީމެންޓެއް ހެލްތު މިނިސްޓްރީ އާ މި ވާންޖެހެނީ. އޭގައި ނެގޯޝިއޭޓު ކުރަމުން އަޅުގަނޑުމެން މި ދަނީ. ދެން އަޅުގަނޑަށް ހީވަނީ އޭގައި އެ ބޭފުޅުންގެ އެރޭންޖުމެންޓެއް ކަންނޭނގެ މި އުޅެނީ. އަޅުގަނޑުމެންނަށް އޭތި ހަމަ ހަމަޖެހުނުހާ އަވަހަކަށް އެކްސްޓެންޑު އަޅުގަނޑުމެންނަށް ކުރެވޭނެ. އެހެންވީމާ، އެ ވިސްނުން ވެސް އެބައޮތް. އެ މަސައްކަތް ވެސް އެބަކުރެވޭ. ދެން ހަމަ އެ ގޮތަށް ހަމައެކަނި ހޮސްޕިޓަލްތަކެއ ްނޫން. އަޅުގަނޑުމެން މި ވިސްނަނީ އެ ރަށްރަށުން، ކޮންމެ ރަށަކުން އެއް ފާމަސީގައި ވެސް މި ކާޑު ބޭނުންކުރެވެންޖެހޭނެއޭ. އެ ވާ ގޮތަކީ ހޮސްޕިޓަލަށް އަދި ކާޑުން ބޭނުންކުރެވުނު ކަމުގައި ވިޔަސް ބޭސް އެބަޖެހޭ ލިބެން އެހެންނޫންތޯ. އެހެންވީމާ، ފާމަސީތަކުން ވެސް އެ ކާޑު ބޭނުންކުރެވޭ ގޮތަށް. ދެން މިގޮތުން އަޅުގަނޑުމެން މިހާރު 2 ފަހަރެއްގެ މަތިން އިޢުލާނުކޮށްގެން އަޅުގަނޑުމެންނަށް 6 ފާމަސީ އެއް އެބަ އޮންބޯޑު ވޭ އަޅުގަނޑުމެންގެ މި ޕެނަލަށް. އެހެންވީމާ، ފުރަތަމަ ފާމަސީގެ މިއަދު 2 ޖަހާއިރު އަޅުގަނޑުމެންނަށް އެގްރީމެންޓުކުރެވޭނެ. އެގޮތުން މިއަންނަ ހަފުތާގެ ތެރޭގައި މިދެންނެވި 6 ފާމަސީ ނިންމާލެވޭނެ އިނގޭތޯ. ދެން މިހާރުވެސް އައްޑޫގައި ޙަޤީޤަތުގައި އަޅުގަނޑުމެންގެ ކާޑު ބޭނުންކުރެވޭނެ މި ފާމަސީތަކުގައި. ދެން އެ ގޮތުން މިހާރު އަބުހަރިއްޔާ މެޑިކަލް ސެންޓަރގައި ވެސް ޙަޤީޤަތުގައި ބޭނުންކުރެވޭނެ. އެހެންނަމަވެސް ދެންހުރި ސަރަހައްދުތަކުގައި އަދި މިވަގުތަކު ބޭނުމެއް ނުކުރެވޭ. އެކަމަކު އަޅުގަނޑުމެންގެ ވިސްނުން އެބަހުރި. އެ މަސައްކަތް ވެސް އެބަ ގެންދަން އިނގޭތޯ. ޝުކުރިއްޔާ. 

ރިޔާސަތުން ވާހަކަދެއްކެވުން:

އިލްހާމުގެ ކުރިން މޫސަ ފުރުޞަތަކަށް އެދިވަޑައިގެންފައި އޮތީމަ އަޅުގަނޑު މޫސައަށް ފުރަތަމަ ފުރުޞަތު އަރުވާނަން. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

އަޅުގަނޑު އެންމެ ފުރަތަމަ ދަންނަވާލަން އޮތީ އަޅުގަނޑުމެންނަށް މިހާރު މި އަޑު އިވެނީ މިދިޔަ އަހަރު ތި ބޭފުޅުން މިތަނަށް ހާޒިރުކޮށްފައި މިދިޔަ އަހަރު ތިޔަ ބޭފުޅުންނަށް މި ޕްރޮޖެކްޓު ހަވާލުކުރި އިރުގައި އަޅުގަނޑުމެން ކުރަން ބުނި ކަންތައްތައް އަހަރެއް ވެގެން ދިޔަ ފަހުން އައިސް އަނެއްކާ ތި ވިދާޅުވަނީ އަނެއްކާ އެ ކަންކަމުގެ މަސައްކަތް ކުރަމުންނޭ މިދަނީ އިނގޭތޯ. ދެން އެނގިވަޑައިގަންނަވާނެ ކުރީގައި ހަމަ މި ކޮމިޓީ އަށް ގެނެސްގެން މި ވާހަކަ ދެއްކިން މީގެ ދަތިކަމާއި މީގެ އުނދަގޫކަމާ ދެން ދައްކާފައި ދަންނަވާފައި އޮންނާނެ ލުއި ފޮތެއް ހަދާފައި ލުއި ފޮތުން ލިބޭނެ ޚިދުމަތްތައް ބަރާބަރުކޮށްފައި ދޭށޭ. ދެން ލީފްލެޓެއް ގެނައި ކަންނޭނގެ މިތަނަށް. ދެން އެ ލީފްލެޓެއް ލިބުނީމަ އެ ލީފުލެޓުގައި ހުރި ޚިދުމަތްތަކަކީ ވެސް ހަމަ ބޭނުންވާ ގޮތަށް އެންމެ ފުރިހަމަކޮށް ލިބެމުން ދިޔަ އެއްޗެހި ކަމަށް ނުވެފައި އޮތީ. އެ ޝަކުވާ މިތަނަށް އަންނަމުން ދިޔަ. ދެން އަޅުގަނޑުމެން ވެސް ގަވާއިދަށް އައި ބަދަލާ ގުޅިގެން މަޖިލީހުގެ މި ޢާއްމު ކޮމިޓީ އަލުން އެކުލަވާލެވި އަޅުގަނޑުމެންނަށް ވެސް އެއްކޮށް މި ތަނުގައި އިށީނދެވޭނެ ވަގުތު މިތަނަށް އައިއިރުގައި ގާތްގަނޑަކަށް އަހަރު ދުވަސްތެރޭގައި މިތަނަށް އައި މައްސަލައަށް އަޅުގަނޑުމެންނަށް މިތާ އެތެރޭގައި ނޫޅެވޭ. ވާ ގޮތަކީ މަޖިލީހުގައި މި ކޮމިޓީގައި ހިމެނޭ ކޮންމެ މީހަކު ހަމަ ފެންނައިރަށް ގޮވާލާފައި ކޮބާ ތިމަންނަމެންގެ އިންޝުއަރެންސް ކަންތައް ކިހިނެއްހޭ…. މި ހީވަނީ އަޅުގަނޑުމެން ކޮށްދޭ ކަމެއް ހެން. އަސްލު އަޅުގަނޑުމެންނަކީ އެކަމަށް ބަޔަކު ޢައްޔަންކުރާ ބައެއް. އެހެންވީމާ، މިފަހަރު އެ ކަންކަމުގައި ތި ވިދާޅުވަނީ ދެން ތިމަންނަމެން ކުރަމުންނޭ މި ގެންދަނީ. މިހާރު އެ ގޮތަކަށް ނޫން އެކަން މި ކުރަނީ. މިއީ ސަރުކާރަކުން ރައްޔިތުންތަކަކަށް ހޯދަދޭންޖެހޭ ޚިދުމަތެއް ނޫން. އަޅުގަނޑުމެން އިމީޑިއަޓުލީ މިއަދު ވެސް ތި ބޭފުޅުންނަށް އަދި ލާރީގެ ގޮތުން ދޭންޖެހޭ އެއްޗެއް ދިނުމަށްފަހުގައި އަޅުގަނޑުމެންނަށް ދޭންވާ ޚިދުމަތެއް ވިދާޅުވެދެއްވަން ޖެހޭނެ އަޅުގަނޑުމެން މި އެދޭ ޚިދުމަތްތައް ތި ބޭފުޅުންނަށް ކޮން ދުވަހަކުންތޯ ދެވޭނީ. އެހެންނޫނިއްޔާ މި ކޮމިޓީން އަޅުގަނޑުމެން މިފަހަރު އޭތި ހަވާލުކުރުމާ ދޭތެރޭއިގައި ވިސްނަންޖެހޭނެ. ރަނގަޅު އަޅުގަނޑުމެން އިޢުލާނުކޮށްގެން ދެފަހަރެއްގެ މަތިން އިޢުލާނުކޮށްގެން ވެސް އެންމެ ރަނގަޅު ބަޔެއް ގޮތުގައި ތި ބޭފުޅުން ފެންނަނީ. އެކަމަކު މި ކަމާ ގުޅޭ އެހެން މީހުން އެބަހުރި. ދެން ހަމަ މިއަދު ވެސް އެ ވާހަކަ އެހީމާ ތި ވިދާޅުވަނީ ތިމަންނަމެން މަސައްކަތް ކުރަމުންނޭ މި ގެންދަނީ. ވިޔަފާރި އުސޫލުން ޚިދުމަތެއް ދޭ ކަމަށް ވަނީ ވިއްޔާ ހޭލާތިބެގެން ނަމަވެސް އެކަން ކޮށްނިންމާފައި އައިސް ބުނީމާ އަޅުގަނޑުމެންނަށް ވާނީ. އެހެންވީމާ، އަޅުގަނޑުމެން އެހެންނޫނިއްޔާ ލާރި ދައްކާނީ ޕްރިމިއަމަށް ދައްކަންޖެހޭ ލާރި ދައްކާނީ މުޅި އަހަރު ދުވަހަށް ބަހާލައިގެން. އެއީ މަޖިލީސް މެންބަރުންނާ މެންބަރުންގެ ޢާއިލާތަކުގެ މީހުންނަށް ދޭންޖެހޭ ލާރި އަޅުގަނޑުމެން ތި ބޭފުޅުންނަށް ދެމުންގެންދަނީ ޚިދުމަތް ތި ބޭފުޅުން ދެމުން ގެންދާ ނިސްބަތްތަކަށް ބަލާފައި. އެގޮތް އެންމެ ރަނގަޅުތޯ އަޅުގަނޑު އަހާލަން ބޭނުންވަނީ. އެހެން މިދެންނެވީ އަޅުގަނޑުމެން ތަޖުރިބާކޮށްފިން އެކަން. އައި.ޖީ.އެމް.އެޗަށް ގޮސްފައި ވެސް ހަމަ ކާޑު ދިނީމަ ބޭރުކޮށްލަފާނެ، އޭ.ޑީ.ކޭ އިން ވެސް ބޭރުކޮށްލަފާނެ. ތި ވިދާޅުވާ ތަންތަނުން ވެސް ބޭރުކޮށްލާއިރުގައި އެ ތަންތަނުގައި ތި ބޭފުޅުން ކީއްތޯ ވާނީ މިހާރު މި ވައިފައި ހުންނަ ތަންތަނުގައި ވެސް އެނގޭނެ ބަލައިލީމަ. ދިރާގު ވައިފައި ބޭރުގައި ޖަހާފައި އިންނަނީ ބޭނުންކުރާ ކަމަށް. މީ އިންޑިޔާގައި ވެސް ހުންނާނެ ބައެއް ތަންތަނުގައި ފުލް އޭސީ ޖަހާފައި. އެއީ އޭސީ ތަންތަންކަން އެނގޭނެ އެތަނަށް ވަނީމަ. އަދި ފިނި ވެސް ވާނެ ނުވިޔަސް. އެކަމަކު އެގޮތަށް އެލައިޑު އިންޝުއަރެންސް ޤަބޫލުކުރާ ތަނެއްކަން ބޭރުގައި އެނގޭނެ ބޯޑެއް ވެސް ތިބޭފުޅުން މިފަހަރު އަޅުގަނޑުމެންނަށް ޖެހޭނެ ޖަހައި ދޭން. މިއީ ކުޑަ އަދަދެއް ނޫން އަޅުގަނޑުމެން އަސްލުގައި ނިސްބަތުން މި ދައްކަނީ. ދެން މިފަހަރު އަޅުގަނޑުމެން އިތުރަށް ރިކުއެސްޓުކޮށްފައި އޮންނާނީ ރާއްޖެ އިން ބޭރުގައި ތިބޭއިރުގައި ހޮޓަލުގެ ޚަރަދު ދޭން.  އެ ވާހަކަ ކޮންމެވެސް ވަރަކަށް ދެކެވުނީމަ ދެން ތި ބޭފުޅުން މިއޮތީ އަނެއްކާ ކޮންމެ މީހަކަށް 12000 ރުފިޔާ އަށް އޭތި ބޮޑުކޮށްފައި ފޮނުވާފައި. 12000 ރުފިޔާ އަށް އެ ބޮޑުކޮށްފައި އަޅުގަނޑުމެންނަށް އެ ލިބިފައި އޮންނަ އަދަދަށް ބެލީމަ ތި ބޭފުޅުން ދުވާލަކަށް މި ދެންނެވީ މިސާލަކަށް އިންޑިޔާގެ 100 ރުފިޔާ ނޫނިއްޔާ 80 ޔޫ.އެސް ޑޮލަރު ކަމަށް ވަނީ ވިއްޔާ އޭތި ދެކޮޅެއް ނުޖެހޭނެ. އަޅުގަނޑުމެންގެ މީހުން 24 ގަޑިއިރު މިސާލަކަށް އަޅުގަނޑުގެ ފެމިލީ އެ އުޅެނީ ސިންގަޕޫރުގައި. ރާއްޖެ އިން ބޭރުގައި ތިބެގެން އެ މީހުން އެއްޗެއް ބޭނުމެއް ނުވާނެ އަޅުގަނޑުގެ ގެ އާ އެއްޗެހި ހުންނަ ތަނެއްގައި ތިބިއްޔަކާ ބޭނުމެއް ނުވާނެތާ. އެހެންވީމާ، ޖުމްލަގޮތެއްގައި ކުއްޔަށް ވަގުތުން ވަގުތަށް މިދާންޖެހޭ ބަޔަކު ގޮސް ތަނެއްގައި ކުއްޔަށް ތިބެން ޖެހިގެން މިކަންކަން މި ކުރަނީ. ދެން މި އިންޝުއަރެންސުގެ ދަށުން ހަމަ ބަލި މީހުން ގޮވައިގެން ގޮސް ތަޖުރިބާކޮށްފައި ތިބި މީހުން އެބަ ތިބި. އަޅުގަނޑު ދަންނަވާނީ މަޖިލީހުގައި ހިމެނޭ ދެން އަޅުގަނޑަކަށް ނޭނގެ އަޅުގަނޑު އޮޅުންފިލުވަން ބޭނުން ވަނީ މިދިޔަ އަހަރު ޚިދުމަތް ބޭނުންކޮށްފައި ހުރި މީހުންގެ ޖުމްލަ އަދަދު ތި ބޭފުޅުންނަށް އެނގިވަޑައިގަންނަވާތޯއޭ؟ މަޖިލީސް މެންބަރުންގެ މިހާރު އެ 2 އަދަދު އަޅުގަނޑަށް ވިދާޅުވެއްދެއްވަ ބައްލަވާ. އަޅުގަނޑުމެން އިންޝުއަރ ކުރި މީހުންގެ ޖުމްލަ އަދަދާއި އެ އަޅުގަނޑުމެންެގެ ފެމިލީތަކާއި އަޅުގަނޑުމެންނާ އެކީގައި ޖުމްލަ އަދަދާއި މިދިޔަ އަހަރު ޚިދުމަތް ބޭނުންކުރި އަދަދު ވިދާޅުވީމަ ދެން އަޅުގަނޑު ކުރިއަށް ދާނަން. އެ ވާހަކަ ހަމަ ފަށައިގަތުމުގެ ގޮތުން އެއްޗެއް މި ދަންނަވާލީ. 

ރިޔާސަތުން ވާހަކަދެއްކެވުން:

އަޅުގަނޑު އިލްހާމަށް ފުރުޞަތެއް އެރުވުމުގެ ކުރިން ތި ބޭފުޅުންނަށް ޖަވާބެއް އެރުވުމަށް ފުރުޞަތެއް އަރުވާފައި ކުރިއަށް ގެންދާނަން. އޭރުން ކަންނޭނގެ އޮޅުންބޮޅުން ކުޑަވާނީ. 

އެލައިޑު އިންޝުއަރެންސްގެ ފަރާތުން ވާހަކަދެއްކެވުން:

އާދެ، ޝުކުރިއްޔާ އިނގޭތޯ. ދެން ޚަޤީޤަތުގައި އަޅުގަނޑު ދެންމެ ދަންނަވާލިއިރުގައި މި ދެންނެވި ގޮތަށް އަތޮޅު ހޮސްޕިޓަލްތަކުން އަޅުގަނޑުމެން މި ކުރަންޖެހޭ އެރޭންޖުމަންޓު ފިޔަވައި ދެންހުރި ކަންތައްތަކަކީ ހަމަ އަޅުގަނޑުމެން މިހާރުވެސް އެސްޓެބްލިޝްވެފައި ހުރި ކަންތައްތައް. ކުރިން އަޅުގަނޑު ދެންނެވިހެން މިދިޔަ އަހަރު ގާތްގަނޑަކަށް ނިމުމަކާ ހިސާބަށް އައިއިރުގައި އެކަންތައް އަޅުގަނޑުމެންނަށް ފެށިފައި ހުރީ. ދެން އަޅުގަނޑު ވެސް ޤަބޫލުކުރަން ދެންމެ ޢިއްޒަތްތެރި މެންބަރު އެ ވިދާޅުވިހެން ޙަޤީޤަތުގައި އަޅުގަނޑުމެން މި ފައްޓައިގެން އިރުގައި މި ކުލިނިކުތަކަށް ވަޑައިގެންނެވި އިރުގައި އެހާ ސުމޫތެއް ނޫން ކަންތައްތައް ގޮސްފައި ހުރިލެއް. ދެން އެއީ ޙަޤީޤަތުގައި އެ ގޮތަށް ޚިދުމަތެއް ފައްޓާއިރުގައި އެހެން ކަންނޭނގެ ހުންނާނީ. އެހެންނަމަވެސް މިހާރު އިރާދަކުރެއްވިއްޔާ ހަމަ އެ ތަންތަނުން ވެސް އެ ކަންތައްތައް ހަމަ ސުމޫތު އިނގޭތޯ. ދެން މީގައި އަޅުގަނޑުމެންނަކަށް ސީދާ މި ވަގުތަކު ދަންނަވާލާކަށް ނުއެއް އެނގޭ ކިތައް މެންބަރުންތޯ އެ ޔޫސް ކުރައްވާފައި ހުރީ އިނގޭތޯ. ދެން އަޅުގަނޑުމެން ޙަޤީޤަތުގައި އެހާ ބޮޑަކަށް އެއެއް ނުއެއް ބަލަން. އެހެންނަމަވެސް އަޅުގަނޑުމެންނަށް ބަލައިލެވިފައި އެބަހުރި މީގެ ޔޫސޭޖު އިނގޭތޯ. މިސާލަކަށް މިދެންނެވި ގޮތަށް މިދިޔަ އަހަރު ގާތްގަނޑަކަށް ކިހާވަރެއްތޯ މި ޔޫސް ކުރެވިފައި މިހިރީ. އެހެންވީމާ، މިއަދާ ހިސާބަށް ބަލާއިރުގައި ގާތްގަނޑަކަށް %75 ޔޫސް ކުރެވިފައި އެބަ ހުރި. %75 ޔޫސް ކުރެވިފައި އެބަ ހުރި. އަޅުގަނޑު މިދަންނަވަނީ ޕްރިއަމުގެ ނިސްބަތުން. މެންބަރުންގެ ނިސްބަތަކުންނެއް ނޫން. މިސާލަކަށް އަޅުގަނޑުމެންނަށް ތި ބޭފުޅުން ދެއްކެވި ޕްރީމިއަމުގެ %75 ކުލެއިމްސްގެ ގޮތުގައި އަޅުގަނޑުމެންނަށް އެކިއެކި މެންބަރުންނަށް ދެވިފައި އެބަ ހުރި. ދެން އޯވަރ ރޯލުކޮށް ބަލައިލާއިރުގައި ޙަޤީޤަތުގައި ހުރިހާ މެންބަރުންނެއް ނެތް ކުލެއިމު ކުރައްވާފަ އެއް ނުއެއް ނެތް. ހަމަ މިދެންނެވި ގޮތަށް ހަމަ އަދިވެސް ގާތްގަނޑަކަށް ސީދާ އަޅުގަނޑަކަށް ޕަސަންޓޭޖެއް ގޮތަކަށް ދަންނަވާލާކަށް ނޭނގެ. އެހެންނަމަވެސް ހަމަ ކުލެއިމު ނުކުރައްވާ ބޭފުޅުން ޔޫސް ނުކުރައްވާ ބޭފުޅުން އެބަ އުޅުއްވާ. އެހެންނަމަވެސް ޔޫސް ކުރެއްވި ބޭފުޅުންގެ ޔޫސޭޖަށް ބަލާފައި. ދެން ޙަޤީޤަތުގައި އެކަހަލަ ގޮތަކަށް ކަންނޭނގެ ވާނީ ދެއްތޯ؟ ދެން އަޅުގަނޑު ޤަބޫލުކުރަން މި ޖަވާބު އަޅުގަނޑަށް އެރުވިއްޖެ ކަމަށް. 

އެލައިޑު އިންޝުއަރެންސްގެ ފަރާތުން ބޭފުޅަކު ވާހަކަދެއްކެވުން:

އަޅުގަނޑުމެން އަތޮޅުތަކުގެ ހޮސްޕިޓަލުގައި މި ޚިދުމަތް ދިނުމަށްޓަކައި އަޅުގަނޑުމެން ވަރަށް ގިނަ މަސައްކަތް އެބަ ކުރަމު. ދެން ހެލްތު މިނިސްޓްރީގެ ހޮސްޕިޓަލުތައް ވީމަ އަޅުގަނޑުމެންނަށް އޭގަ އެ ފަރާތުން އެއްބަސްވުމަކަށް ނާދެވެނީސް އަޅުގަނޑުމެންނަކަށް އެ ޚިދުމަތެއް ނުއެއް ދެވޭނެ. އެހެންނަމަވެސް ޕްރައިވެޓު ތަންތަނުން އަޅުގަނޑުމެންނަށް އެ ޚިދުމަތް އެބަދެވޭ. މިހާރު އައްޑު އަތޮޅުގައި ވެސް އައި.އެމް.ޑީ.ސީ ހޮސްޕިޓަލުގައި އަޅުގަނޑުމެން އެބަ ފައްޓަން މި މަސް ނިމޭއިރުގައި ކުރިއަށް އޮތް ހަފުތާ ތެރޭގައި އަޅުގަނޑުމެން އެ ޚިދުމަތް އެބަ ފައްޓަން. ދެން މި ހެލްތު ކޯޕަރޭޝަންތައް މި ބަދަލުވެގެން އަންނައިރުގައި އެ އިދާރީ ގޮތުން ގެންނަންޖެހޭ ބަދަލުތައް ނުގެނެވިގެން އެ ކަންތައްތައް ނުވެގެން އުޅެނީ ކަމަށް އަޅުގަނޑުމެންނަށް މަޢުލޫމާތު ލިބެނީ.

ގެމަނަފުށީ ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:

އަޅުގަނޑު އުއްމީދުކުރަން އަޅުގަނޑު އެލައިޑު އިންޝުއަރެންސާ އަޅުގަނޑު މި ވާހަކަދައްކަނީ. ފަހަރެއްގައި ވެސް ތި ދެ ބޭފުޅުންނަކާ ނޫން. ދެން އަޅުގަނޑު ދައްކާ ވާހަކައަކީ ތި ބޭފުޅުން އަމިއްލަ ގޮތުން ނަންގަވަންޖެހޭ ވާހަކަ އެއް ނޫން ކަމަށް އަޅުގަނޑު ޤަބޫލުކުރަނީ. އެކަމަކު ތި ދެ ބޭފުޅުން އެލައިޑު އިންޝުއަރެންސް ފަރާތުން ތިބީ. އަޅުގަނޑު ދަންނަވާނީ މިހާތަނަށް ދެން އަޅުގަނޑުމެން މޫސާ މަނިކު ވިދާޅުވި ފަދައިން އަޅުގަނޑުމެން ވާނީ މި ކޮމިޓީގައި އަޅުގަނޑު ވެސް ކުރީގައި މަސައްކަތް ކުރި މީހެއްގެ ފަދައިން އަޅުގަނޑުމެން ވާނީ ވަރަށް ތަފާތު މަސައްކަތް ކުރައްވާފައި. އެކަމުގެ ސަބަބުން ވަރަށް ހިތި ތަޖުރިބާތަކެއް ކުރެވިފައި ވަނީ. އެހެންވިޔަސް އަޅުގަނޑު އުއްމީދުކުރަން ކުރިއަށްއޮތް ތާނގައި ތި ބޭފުޅުންނާ އެކު އަޅުގަނޑުމެން މަސައްކަތް ކުރަންވެއްޖިއްޔާ ރަނގަޅު ވެސް ވެދާނެ ކަމަށް ޤަބޫލު ވެސް ކުރަން. އަޅުގަނޑު ޤަބޫލުނުކުރާ ކަމަކީ ފުރަތަމަ ބޭސް ސިޓީތައް ހަވާލުކުރަން އެބަޖެހޭ ނުވަތަ ރާއްޖެ އިން ބޭރަށް ގޮސްފައި އައިސް. އެ ހަވާލުކުރާތާ 3 މަސް 2 މަސްވެގެން ދާ އިރު ވެސް ލާރި އެއް ހަވާލެއް ނުކުރެވޭ. ހަމަގައިމު ވެސް އަޅުގަނޑުގެ ބޭސް ސިޓީތައް ތިޔަ ބޭފުޅުންގެ އަތުގައި 3 މަސްވެދާނެ މިހާރު. އެއީ އަޅުގަނޑު ޤަބޫލުކުރާ ޙަޤީޤަތެއް ނޫން. އެ ޤަބޫލުކުރާ ތިޔަރީ އެއް ވެސް ނޫން. އަޅުގަނޑު ޤަބޫލުކުރާ ގޮތުގައި ވަކި މުއްދަތެއް ވެސް އޮންނަން ޖެހޭނެ ފައިސާ އަބުރާ ލިބެންޖެހޭ. އެހެންވީމާ، މި ރަނގަޅު ކުރަން ތި ބޭފުޅުން ހަމަ ސީދާ ޑެޑްލައިނެއް ވިދާޅުވާންޖެހޭ ކަމެއް. އަނެއްކަމަކީ އޭ.ޑީ.ކޭ އިން ތިބޭފުޅުން އެންމެފަހުން ވިދާޅުވެފައި ވަނީ އޭ.ޑީ.ކޭ ބޭސް ފިހާރަ އިން ލިބޭނެ ވާހަކަ ބޭސް. އޭ.ޑީ.ކޭ ބޭސް ފިހާރަ އަށް ދިޔައިމާ ބުނާ އެއްޗަކީ މި ބޭހަކީ ލިބޭ އެއްޗެއް ނޫނޭ. އަނެއް ބޭހަކީ ލިބޭ އެއްޗެކޭ އަނެއް ބޭސް ނުލިބޭ. މިއީ އަޅުގަނޑު ޤަބޫލުކުރާ ގޮތެއް ނޫން. މަދަނައިގައި ބައިވެރިވެގެން އުޅޭ ބައެއް ނޫން އަޅުގަނޑުމެންނަކީ. އަޅުގަނޑުމެންނަށް ލިބެންޖެހޭނެ އޭ.ޑީ.ކޭ އިން ބޭސް ލިބެންޏާ ހުރިހާ ބޭހެއް ވެސް އެ ތަނުން. ދެން އަނެއް ކަމަކީ އޭ.ޑީ.ކޭ ބޭސް ފިހާރަ އިން ވެސް އޮރިޖިނަލް ސިޓީ ބޭނުން ވަނީ. ދެން އެ ތަނުން 3 ބޭސް 4 ބޭސް ނުލިބޭ. އައި.ޖީ.އެމް.އެޗަށް ދިޔައިމާ ބުނަނީ ކޮބައިހޭ އޮރިޖިނަލް. މިއީ ވެސް އަޅުގަނޑު ޤަބޫލުކުރާ އެއްޗެއް ނޫން. އެނގިވަޑައިގަންނަވާ ދެއްތޯ މި ދަންނަވާ ވާހަކަ. އޮރިޖިނަލް ދޭން އެބަޖެހޭ އޭ.ޑީ.ކޭ ބޭސް ފިހާރަ އަށް އެކަމަކު 4 ބޭސް ނުލިބޭ. އައި.ޖީ.އެމް.އެޗަށް ދިޔައިމާ އައި.ޖީ.އެމް.އެޗުގައި ހުންނަ އެސް.ޓީ.އޯ ބޭސް ފިހާރައިން ވިދާޅުވަނީ އޮރިޖިނަލް ކޮބައިހޭ އޮރިޖިނަލް ނެތީމަ ބޭސް ނުލިބޭނޭ ތި ބޭފުޅުންނަކަށް. އެހެންވީމާ، މި ކިޔާ އެއްޗެއް ދިމާނުވޭ. ދެން އަނެއް ކަމަކީ މިހާތަނަށް އަޅުގަނޑު އެތައް ރިޕީޓުކޮށް އަޅުގަނޑަކަށް ނޭނގުނު ދެންނެވުނު އަދަދެއް. އެކިބޭފުޅުން ސެންޓުރަލް ކުލިނިކަށް ގޮސް އެ ބޭފުޅުންގެ އަނބިދަރިން ގޮވައިގެން ގޮސް ނުދެއްކިގެން އަޅުގަނޑަކީ ކޮމިޓީގެ މެންބަރަކަށް ވާތީ ތި ބޭފުޅުންގެ އަންހެން ބޭފުޅެއް އެ ބޭފުޅެއްގެ ނަން އަޅުގަނޑު މި ކޮމިޓީގައި ދަންނަވާކަށް ބޭނުމެއް ނޫން. މިކަންތައް ރަނގަޅުކޮށްދޭށޭ. އުޅެއުޅެ އެ ބޭފުޅުންނަށް މިތަނަށް ސެންޓްރަލް ކުލިނިކު ތަންތަނަށް ދާ ބޭފުޅުންނަކަށް އެ ކާޑު ބޭނުމެއް ނުކުރެވޭ. އެކަމަކު ތި ބޭފުޅުން އަޅުގަނޑުމެންނަށް ފޮނުވީ އެންމެ ފަހުން ފޮނުވި މަޢުލޫމާތުގައި މޫސާ މަނިކު ވިދާޅުވި ގޮތަށް އެބައޮތް ކުލިނިކުތަކުން ލިބޭނެ ކަމަށް. އެހެންވީމާ، މިއީވެސް އަޅުގަނޑު ޤަބޫލުކުރާ ކަމެއް ނޫން. އެހެންވީމާ، މިކަހަލަ އެބަހުރި ވަރަށް ބައިވަރު އިޝޫތައް. މި އެއްޗެހިތައް އަޅުގަނޑު ދަންނަވާނީ ރަނގަޅު ވާން އެބަޖެހެއޭ. މިއީ ޤަބޫލުކުރާ ކަންތައްތަކެއް ނޫނޭ މި ދަންނަވަނީ މިކަހަލަ ވަރަށް ބައިވަރު ކަންތައްތަކެއް ހުރީމަ. އެހެންވީމާ، މި ކާޑަކީ ބައެއް ފަހަރު އަޅުގަނޑުމެންނަށް ޤަބޫލުކުރެވޭ މި ކާޑަކީ ބޭނުންތެރި ކާޑެއް ކަމަށް ވެސް ޤަބޫލެއް ނުކުރެވޭ. ބައެއްފަހަރު އޭ.ޑީ.ކޭ އިން ބުނާނެ ޤަބޫލުކުރަމޭ. ބައެއް ކުލިނިކުތަކުން ވިދާޅުވާނެ މި ކާޑަކީ ތިމަންނަމެން ޤަބޫލުކުރާ ކާޑެއް ނޫނޭ. ބައެއް ތަންތަނުން ވިދާޅުވާނެ މި ބޭހަކީ ލިބޭ އެއްޗެއް ނޫނޭ. ދެން އެހެންވީމާ، ކޮންމެވެސް އެކައްޗެއް ކިޔަން އެބަޖެހޭ ކަންނޭނގެ. އެހެންވީމާ، އަޅުގަނޑުމެންނަށް މިކަންތައްތައް ރަނގަޅުކުރެވޭނެތޯ އެއީ ސުވާލަކީ. 

ރިޔާސަތުން ވާހަކަދެއްކެވުން:

އާދެ، އެލައިޑުން އެއްޗެއް ވިދާޅުވާން ބޭނުންފުޅު ނަމަ އެލައިޑަށް ފުރުޞަތު އަރުވާފައި އަޅުގަނޑު ޝިފާޒަށް ފުރުޞަތު އަރުވާނަން. 

އެލައިޑު އިންޝުއަރެންސްގެ ފަރާތުން ވާހަކަދެއްކެވުން:

އައްސަލާމް ޢަލައިކުމް. އާދެ، އަޅުގަނޑަށް ހީވަނީ ދެންމެ ޢިއްޒަތްތެރި މެންބަރު އިލްހާމު އެ އިޝާރާތް ކުރެއްވި ފަދައިން އަޅުގަނޑުމެންނަށް ވެސް ފާހަގަކުރެވުނު އިނގޭތޯ ސެންޓްރަލް ކުލިނިކުގައި އަޅުގަނޑުމެންނަށް ދަތިތަކެއް ފަށައިގަނެގެން އައި އިރުގައި ދިމާވި. ދެން އަޅުގަނޑަށް ވެސް އެ ތަނުން ދެފަހަރެއްގެ މަތިން އަޅުގަނޑަށް ހީވަނީ ޢިއްޒަތްތެރި މެންބަރާ ވެސް ފޯނުން ކޮންމެވެސް ވަރަކަށް ދިމާވެފައި ކަންނޭނގެ މި ހުރީ. ދެން ޙަޤީޤަތުގައި އަޅުގަނޑުމެން ހަމަ ދޭތެރެ ދޭތެރެއިން މިހާރުވެސް ސާރވިސް ޕްރޮވައިޑަރ ތަކުން ވެސް ބަލަން އެ ބޭފުޅުންގެ ޚިދުމަތް ވެސް ކިހިނެއްތޯ މި ހުންނަނީ. އެ ގޮތަށް ބަލާފައި މިސާލަކަށް އަޅުގަނޑުމެން މަދަނަ ވެސް އެބަ ގެންދަން. ދެން އެގެންދާއިރު ވެސް އަޅުގަނޑުމެން ހަދާ ގޮތަކީ ވަކި އޭގައި ވެސް ސަރވިސް ސްޓޭންޑަޑު އަޅުގަނޑުމެން މި ބަލަނީ. އެހެންވީމަ، އަޅުގަނޑުމެން ދަންނަވާފައި ސްޓޭންޑަޑަށް ނެތިއްޔާ އަޅުގަނޑުމެން އެ ޚިދުމަތް އެ ތަނުން ވަގުތީ ގޮތުން އެބަ ހުއްޓާލަން އަނެއްކާ ރަނގަޅުކުރަންދެން އިނގޭތޯ. ދެން އެހެންނަމަވެސް އެ ވާ ގޮތަކީ އަޅުގަނޑުމެންނަކަށް އަޅުގަނޑުމެންގެ ޕްރައިވެޓު ޚިދުމަތް އެ ގޮތަކަށް ނުއެއް ނެތް. އަޅުގަނޑުމެން ހައްތަހާ ވެސް އަޅުގަނޑުމެން ރަނގަޅުކުރަން މި ރެކަމަންޑު މި ކުރެވެނީ. މި ވާގޮތަކީ މިސާލަކަށް އެއް މެންބަރަކަށް އެ ގޮތަކަށް ދިމާވާ ކަމެއްގެ ސަބަބުން އަޅުގަނޑުމެން އެ ގޮތަށް ހޯލްޑު ކޮށްލައިފިއްޔާ ނޫނީ އެކަހަލަ ފިޔަވަޅެއް އަޅައިފި ކަމަށް ވަންޏާ މި ވާގޮތަކީ ދެން ޖެހިގެން މާދަމާ ވަޑިގަންނަވާ މެންބަރަކަށް އެ ޚިދުމަތެއް ލިބި އެއް ނުލައްވާނެ. ދެން އެކަމަކު އަޅުގަނޑުމެން ހަމަ ކްލޯސްކޮށް އޭތި އަންނާނީ. ބަލަމުން މިދަނީ އިނގޭތޯ. ދެން އިރާދަކުރެއްވިއްޔާ ކުރިއަށްއޮތް ތަނުގައި ވެސް އަޅުގަނޑުމެން ސަރވިސް ޕްރޮވައިޑަރސް ތަކުގެ ސްޓޭންޑަޑު ބަލަމުން ދާނަން. ދެން އަޅުގަނޑުމެންނަށް ދެންމެގައި އިޝާރާތްކުރެއްވި ކޭސް ވެސް ފަހުން އެނގުން. މި ދެންނެވި ގޮތަށް އޭ.ޑީ.ކޭ ފާމަސީން ބޭސް ބައްލަވައިގަންނަން ގޮސްފައި އެ ބޭސް ނުލިބި. ޙަޤީޤަތުގައި އެހެންވެ އަޅުގަނޑުމެން މި ދަންނަވަނީ މީތީގައި އަޅުގަނޑުމެން މިފަހަރު އެބަ ވިސްނަމޭ މީގައި ޕްރިވިލެޖު ކެޓަގަރީ ހަމަ ވަކިން އަޅުގަނޑުމެން ޑީލްކުރަން. ދެން މި ވާގޮތަކީ އަޅުގަނޑުމެން ބޭސް ފާމަސީތަކަށް އަންގާފައި މި އިންނައިރު ވެސް އެ ތަނަކީ ހަމަ އަޅުގަނޑުމެންގެ ޖެނެރަލް ކަސްޓަމަރުންނާ އެއްކޮށް އެ ބޭފުޅުންނަށް ވެސް ޚިދުމަތްދެއްވާ ތަނެއް. ދެން އުސޫލެއްގެ ގޮތުން އަޅުގަނޑުމެން ޕޮލިސީތަކުގައި ތަފާތު އެބަވޭ. މިސާލަކަށް ބައެއް ކަހަލަ ކަންތައްތައް ބައެއް ޕޮލިސީތަކުގައި ނުހުރޭ. އެގޮތުން ބަލާއިރު ތި ބޭފުޅުންގެ ޕޮލިސީ އަކީ ތަންކޮޅެއް ކޮންޕްރިހެންސިވް ޕޮލިސީ އެއް. އެހެންވީމާ، މިވާގޮތަކީ ބައެއް ކަހަލަ ވިޓަމިންސް ނޫނީ މިކަހަލަ އެއްޗިއްސަކީ އަޅުގަނޑުމެން ޢާއްމުކޮށް މި ޕޮލިސީގެ ދަށުން ކޭސްލެސްކޮށް ދޫކުރާ އެއްޗިއްސެއް ނޫން އިނގޭތޯ. އެއީ ވާ ގޮތަކީ ބައެއް ފަހަރު އޭގައި އެބަ ހުރޭ އަޅުގަނޑުމެންނާ ސާރވިސް ޕްރޮވައިޑަރ އާ ކޮންމެވެސް ވަރަކަށް ނެގޯޝިއޭޓުކުރަންޖެހޭ އެއްޗެހި ބިލުކުރާއިރުގައި. އެހެންވީމާ، އެއެއްޗެހި އަޅުގަނޑުމެން ކާޑަކުން ނުއެއް އިންނާނެ. އެހެންނަމަވެސް ތި ބޭފުޅުންގެ ޕްރިވިލެޖު ކާޑުގައި އަޅުގަނޑުމެން އެ ބައި ވެސް ލާފައި މި އިންނަނީ އިނގޭތޯ. އެހެންވީމާ، މިހާރު އަޅުގަނޑުމެން މި ހެދިގޮތަކީ އަޅުގަނޑުމެންނަކަށް ޙަޤީޤަތުގައި މީތި ފަހަރެއްގައި އެވޮއިޑެއް ނުއެއް ކުރެވޭނެއޭ އިނގޭތޯ. އަޅުގަނޑު މި ބަލަނީ ކިތަންމެ ވަރަކަށް އަޅުގަނޑުމެން އެކަންތައް ކުރަން އުޅުނަސް އެވޮއިޑެއް ނުއެއް ކުރެވޭނެއޭ. އެހެންވީމާ، މިދެންނެވި ގޮތަށް އަޅުގަނޑުމެން ކަސްޓަމަރ ސާރވިސް ފޯކަލް ޕޮއިންޓެއް މި ހަދަނީ. އެކަހަލަ ކަމެއް ދިމާވެއްޖެއްޔާ ވަގުތުން އެޓެންޑުކުރަން. އެއީ އަޅުގަނޑުމެންގެ ސައިޑުގައި އޮންނަ ކަމެއްގެ ވާހަކައެއް ނޫން މި ދެކެވެނީ. އެހެންވީމާ، އެކަހަލަ ހާލަތެއް ދިމާވެއްޖެއްޔާ ވެސް އެއްކަލަ އެލައިޑު މިހާރު ތަންކޮޅެއް ދުރުގައި ކަންނޭނގެ މި އިންނަނީ. އެހެންވީމާ، އެލައިޑު އެކަހަލަ ހާލަތެއްގައި އަޅުގަނޑުމެން ކައިރިއަށް ތި ބޭފުޅުން އަރިހަށް ގެނެސް ދޭނަމޭ. އެހެންވީމާ، އެބައި އަޅުގަނޑުމެން މިއަހަރު އެސްޓެބްލިޝް މި ކުރީ އިނގޭތޯ. ދެން ކުލެއިމު ސެޓްލްމަންޓުގެ ކަންތަކަށް ބަލާއިރު ޖެނުއަރީ އެހާ ހިސާބުގައި މި ދެންނެވި ގޮތަށް އަޅުގަނޑުމެންނަށް ވެސް ކުޑަކޮށް ލަސްވެފައި އެބަހުރި. އެހެންނަމަވެސް މިފަހަރު އަޅުގަނޑުމެން ތި ބޭފުޅުންނަށް އެޝުއަރ ކުރަނީ އެންމެ ގިނަވެގެން އިނގޭތޯ އެންމެ ގިނަވެގެން 15 ޑޭސް ތެރޭގައި ތި ބޭފުޅުންގެ ކްލެއިމް އަޅުގަނޑުމެން ޕްރޮސެސްކޮށްދޭނަމޭ. އެހެންނަމަވެސް އޭގެ މާނައަކީ ކޮންމެ ކްލެއިމެއް 15 ޑޭސް އެއް ނުއެއް ވާނެ އިނގޭތޯ. އަޅުގަނޑުމެން ހަމަ ބަލާނަން އެ ލިބޭ ވީކުގައި އޭތި ސެޓުލްކުރެވޭތޯ. އެހެންނަމަވެސް ލަސްވެގެން ދާ ފަހަރު ވެސް 15 ދުވަހަށްވުރެ ދިގުމުއްދަތަކަށް ލަސްވެގެނެއް ނުއެއްދާނެ. އެއީ ހަމަ އަޅުގަނޑުމެންނަށް ޔަޤީންކަމެއް އިރާދަކުރެއްވިއްޔާ މި ފެށޭ އަހަރު އަޅުގަނޑުމެން ކުލެއިމު ޕީރިއަޑު ހަމަ 15 ޑޭސް ތެރޭގައި ތި ބޭފުޅުންގެ ކުލެއިމު އަޅުގަނޑުމެން ސެޓުލްކުރާނަމޭ. އެހެންނަމަވެސް އަޅުގަނޑުމެން އޭތި ޕްރައިރިޓީ ދޭނީ މި ދެންނެވި ގޮތަށް އެ ހަފްތާއެއްގެ ތެރޭގައި ނިންމާލެވޭތޯ. 

ބާރަށު ދާއިރާގެ މެންބަރު މުޙައްމަދު ޝިފާޒު ވާހަކަދެއްކެވުން:

ޝުކުރިއްޔާ މުޤައްރިރު. އާދެ، އަޅުގަނޑު ދަންނަވާލަން ބޭނުން ވާހަކަ އަކީ ކުރީގައި ވެސް އިލްހާމު ވެސް އަދި މޫސާ މަނިކު ވެސް އެ ފާހަގަކުރެއްވި ކަންތަކަކީ މި ތަނުގެ 77 މެންބަރުންގެ ކަންތައްތައް އަޅުގަނޑުމެންގެ ބޮލުގައި މިއޮތީ އެޅިފައި. ތި ބޭފުޅުންނަށް ކުރާ ޕްރެޝަރަށް ވުރެ ބޮޑު އަޅުގަނޑުމެންނަށް އަންނަ ޕްރެޝަރ މި ކަމުގައި ޑޭ ބައި ޑޭ. އެހެންވީމާ، އަޅުގަނޑުމެންނަށް މިކަމުން ފަސޭހަގޮތްތަކެއް ތި ބޭފުޅުން އެބަޖެހޭ އިންތިޒާމުކޮށްދޭން. އަޅުގަނޑުގެ އަމިއްލަ ތަޖުރިބާ އަށް ބަަލައިފިއްޔާ އަޅުގަނޑު މިއަހަރު ކުރީކޮޅު ސިލޯނަށް ވެސް ދިޔަ އިން ބޭސްކުރަން. އަޅުގަނޑު ދަމުން މިކޮޅަށް ގުޅީމަ އަޅުގަނޑަށް ދެފަހަރު ގުޅާލައިގެން ވެސް ފޯނަށް ޖަވާބުދެވޭ ވަރެއް ނުވި ތި ކޮޅަކުންނެއް. އަޅުގަނޑު ދިޔައީ އެޕޯލޯ ހޮސްޕިޓަލަށް ދައްކަން ކަމަށް. ވަންއިރު އެޕޯލޯ ހޮސްޕިޓަލެއް ނެތް. ނަންވެސް ބަދަލުވެފައި ހުރީ. ލަންކާ ހޮސްޕިޓަލް ހުރީ. އެހެންވީމާ، މިކަހަލަ ކަންތައްތަކެއް ދިމާވެފައި ހުރީމާ އަޅުގަނޑު ދަންނަވާލަން ބޭނުންވޭ ކުރިއަށް އޮތް ތަނުގައި ޗޭންޖެއް އަންނަންޏާ އެ ޗޭންޖު ވެސް އަޅުގަނޑުމެންނަށް އަންގަވާލެވޭނެ ގޮތެއް އޮތިއްޔާ ވަރަށް ފަސޭހަވާނޭ. ދެން އަނެއް ކަމަކަށް ރާއްޖޭގެ ކަންތައްތައް. ރާއްޖޭގައި އެ ބުނި އެ ފާހަގަކުރެއްވި ހަމަ ގިނަ މައްސަލަތަކަކީ ހަމަ ހަޤީޤަތް. އަޅުގަނޑަށް ހަމަގައިމުވެސް އެލައިޑު އިންޝުއަރެންސްގެ މި ކާޑަކުން އަދި އެއް ބޭހެއް ނުކުރެވުނު. އަޅުގަނޑު ދިޔަ އެއްވެސް ތާކުންނެއް. އައި.ޖީ.އެމް.އެޗަކަށް ނުދަން. ދެން ދިޔަ އެއްވެސް ތާކުންނެއް އަޅުގަނޑަކަށް ނުކުރެވުނު. އެހެންވީމާ، ކުރިއަށް އޮތްތަކުގައި މިކަންތައްތައް ރަނގަޅު ކޮށްލުމަކީ އަޅުގަނޑުމެން ވަރަށް ބޮޑަށް އެދޭކަމެކޭ. މިތާ މި ތިއްބެވި 77 މެންބަރުން އަޅުގަނޑުމެން ފެންނަހާތާކުން  އަޅުގަނޑުމެންނަށޭ މި ޕްރެޝަރ މި އަންނަނަނީ. ތި ބޭފުޅުންނަކަށް ޑޭބައި ޑޭ ގުޅައިގެންނެއް މިކަމެއްގެ ޕްރެޝަރ އެއް ނާންނާނެ މާ ބޮޑަކަށް އެހެންވީމާ، އަޅުގަނޑު މި ކޮމިޓީގެ ޒިންމާއަކަށް ވާތީ އެބަޖެހޭ ގޮތަކަން ނިންމަން. ތި ބޭފުޅުންނާ ވާހަކަދައްކައިގެން ފަސޭހަ ގޮތްތަކެއް މީގައި ރާވާ ލެވިއްޖިއްޔާ އަޅުގަނޑުމެން  ދެވަނަ ފަހަރަށް ވެސް ތި ބޭފުޅުންނާ އެއްކޮށް ގުޅިގެން މަސައްކަތްކުރަށް އަޅުގަނޑުމެން  މި ތިބީ ޝުކުރިއްޔާ.
ރިޔާސަތުން ވާހަކަދެއްކެވުން:

އެލައިޑުން އެއްޗެއް ވިދާޅުވަން ބޭނުންފުޅުތޯ. އެއީ އެޕޯލޯ ހޮސްޕިޓަލް ބަދަލުވެގެން ދިޔައިމަ އެ ކަންތައް މެންބަރުންނަން ވެސް އިންޝުއަރެންސްގެ ބަދަލު އަންނަންޖެހޭ ކަހަލަ ކަމެއް ކަންނޭގެ. ސްރީލަންކަން ހޮސްޕިޓަލަށް ފަހުން ބަދަލުވެގެން ދިޔައީ. އެކަމާ ބެހޭ ގޮތުން އެއްޗެއް ވިދާޅުވަން ބޭނުންފުޅު ވާނަމަ އަޅުގަނޑު އެލައިޑަށް ފުރުޞަތު އަރުވަން.

އެލައިޑު އިންޝުއަރެންސްގެ ފަރާތުން ވަޑައިގެންނެވި ބޭފުޅަކު ވާހަކަދެއްކެވުން:

އަޅުގަނޑަށް ހީވަނީ ދެން އަޅުގަނޑަކަން ރަސްމީ ސިފައެއްގައި އަޅުގަނޑުމެންނަކަން ތި ބޭފުޅުންނަން އެ ގޮތަށް އެންގިފަ އެއް ނުއެއް ނެތް. ހަޤީޤަތުގައި މި ހޮސްޕިޓަލްތަކުގައި ނަންބަދަލުވެގެން ދާ ކަންތައް އަޅުގަނޑުމެންނަކަށް ހިއެއް ނުވޭ ވާނެހެން. މިސާލަކަށް މިހާރު ކުރިން އަޅުގަނޑުމެން މިކިޔާ ވޮކާޑު ހޮސްޕިޓަލުގެ މެނޭޖުމަންޓު ބަދަލުވެއްޖެ. އެކަމަކު އަދި މިވަގުތު ވޮކާޑު ހޮސްޕިޓަލުގެ ނަންބޯޑު އެބަ އިން. އެކަމަކު ވަރަށް އަވަހަށް އޭތި ބަދަލުވެދާނެ. އެހެންވީމާ، މި ތަންތަނުގެ ނަންތައް އެބައި އެހެނެއްނުވާނެ. އެހެންނަމަވެސް ތި ބޭފުޅުން ރަނގަޅަށް ބައްލަވައިލައްވައިފިއްޔާ އަޅުގަނޑުމެންގެ ލީފުލެޓުގައި ލަންކާ ހޮސްޕިޓަލުގެ ތެރޭގައި ލަންކާ ހޮސްޕިޓަލްސް  އިންނާނީ އެޕޯލޯ އެއް ނޫން. ޚިދުމަތުގެ ކަންތައް ދެން މިދެންނެވި ގޮތަށް އެ އަޅުގަނޑުމެން ޖެހޭނީ އެ ޚިދުމަތް އެ ގޮތަށް ދާނެ ގޮތަކަށް އިންތިޒާމުކުރަން އިނގޭތޯ. އެހެންވީމާ، ދެން މީގައި ރާއްޖެ އިން ބޭރުން އަޅުގަނޑު ދެން މި ޕޮއިންޓު ފާހަގަކޮށްލަން. ރާއްޖެ އިން ބޭރުން މި ކޭޝްލެސް ޚިދުމަތް ހޯއްދަވާއިރުގައި ޙަޤީޤަތުގައި ޑައިރެކްޓްލީ ހޮސްޕިޓަލަށް ވަޑައިގެންނެއް  އަދި އެ ކަމެއް  ނުއެއް ވާނެ. އަޅުގަނޑުމެންނަން އިންފޯމް ކޮށްލާފައި ދިޔައިމަ ވާނީ އިނގޭތޯ. އެހެންވީމާ، މިދެންނެވި ގޮތަށް އެ ގޮތަށް އިންފޯމު ކޮށްލާފައި އެކަހަލަ ކޭސްތަކުގައި އަދި މިހާތަނަން އޭތި އަޅުގަނޑުމެންނަން ހަމަ ޖެއްސިފައި އެބަހުރި އިނގޭތޯ. އެހެންނަމަވެސް ބައެއް ކޭސްތަކުގައި އަޅުގަނޑުމެންނަން އެބަހުރި ތަންކޮޅެއް ލަހުން އަޅުގަނޑުމެންނަން އިންފޯމް ކުރެވުނީމަ އެ ޚިދުމަތް ފެއްޓުން ލަސްވެފައި. އެހެންނަމަވެސް އަޅުގަނޑުމެންނަން އިނގޭ ހިސާބުން ފައްޓައިގެން އެ ބޭފުޅަކު އިތުރު ޚަރަދެއް ކުރައްވާފައި އޮތިއްޔާ އެ ބައި ވެސް އެބޭފުޅަކަން ރިފަންޑު ކުރައްވާފައި އަޅުގަނޑުމެން ފައްޓަނީ އިނގޭތޯ. ދެން އިއްޔެގައި ވެސް އަޅުގަނޑުމެންނަން ބެންކޮކުގައި އެއް ކޭސް އެބަ އޮތް. އެހެންވީމާ، އޭގައި ވެސް އަޅުގަނޑުމެންނަން ޕޭޝަންޓާއި ހޮސްޕިޓަލާ މީޓު މި ކޮށްލެވުނީ ދިމާ މި ކޮށްލެވުނީ އިއްޔެގައި. އެހެންވީމާ، އިއްޔެ އާ ހިސާބަށް ގޮސްހުރި ޚަރަދެއް ވެއްޖިއްޔާ އެ ބައި އެ މެންބަރަށް އަޅުގަނޑުމެން ރިފަންޑުކޮށްދޭނަން އެ ކޮޅުން. މި ކޮޅަން އައިމަ އެއް ނޫން. އަޅުގަނޑު މި ދަންނަވަނީ ހަމަ ދިމާވާ ހިސާބުން ފައްޓައިގެން ކޮށްދެއްވާނެ. ދެން މި ވީހާ ތަނަން ވެސް ބައެއް މެންބަރުންނަން އަޅުގަނޑުމެން އެ ގޮތަށް ހަދައިދީފައި ވެސް ހުންނާނެ. ޝުކުރިއްޔާ.

ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން

އަޅުގަނޑު މިހާތަނާ ހަމައަށް މަޖިލީސް މެންބަރުންނަށާއި ޑިޕެންޑެންޓުންނަން ޚިދުމަތް ކޮންމެ ގޮތަކަށް ދެއްވި ކަމުގައި ވީނަމަވެސް އެލައިޑުގެ ޚިދުމަތަށް އަޅުގަނޑު ވަރަށް ބޮޑަށް ޝުކުރު ދަންނަވަން. ދެން އެންމެ ގިނަ ފަހަރަށް ލިބިފައި ހުރީކީ އެންމެ ހިތްހަމަޖެހޭ ކަހަލަ ކޮމެންޓްސް ތަކެއް ނޫން އަޅުގަނޑުމެންނަން އެ ވިދާޅުވިހެން. މިހާރު އަޅުގަނޑު ދަންނަވާލަން މި އުޅެނީ އަޅުގަނޑަށް ފާހަގަކުރެވުނު ދެތިން ޕޮއިންޓެއް އިނގޭތޯ. މަޖިލީސް އިން މި އޮތީ މަޖިލީސް މެންބަރުންނަން އިންޝުއަރެންސް އަދި ޑިޕެންޑެންޓުންނަން އިންޝުއަރެންސް ދިނުމަން ނިންމާފައި. އެހެންކަމަށް ވީއިރުގައި އިންޝުއަރެންސް އެ އިންޝުއަރެންސް ގޮތުގައި ލިބެން ޖެހޭނެ ކަމުގައި ބެލޭނީ. އެގޮތުން އަޅުގަނޑުމެން މި މަސައްކަތް ހަވާލުކޮށްފައި ވަނީ ރާއްޖޭގެ ކޮމްޕެނީ އެއް ކަމުގައިވާ އެލައިޑް އިންޝުއަރެންސް އާ. މި ދަންނަވަނީ  ހޮސްޕިޓަލަކަށް ގޮސްގެން އެ ޚިދުމަތެއް ލިބޭ ގޮތަކަށް ހަދައިދިނުން އެއީ މުހިއްމު ކަމެކޭ. އޭގެފަހުން ކްލައިމުކުރުމަށް ވުރެ. ކްލައިމު ކުރާ އިރުގައި އެބަ އާދެ ތަފާތު އޮޅުންތައް. މިސާލަކަށް ރާއްޖެއިން ބޭރުގެ ހޮސްޕިޓަލު ތަކުގައި ފަރުވާ ހޯދަމުން ގެންދާއިރު އެ މީހުން ހުންނަނީ އެކި އެކި ޕެކޭޖުތަކެއް ބަހާލާފައި، މިސާލަކަށް ހާޓް އެވެލިއޭޝަނެއް ވެއްޖިއްޔާ ޑައިބެޓީޒް އިވެލުއޭޝަނެއް ހައިޕަޓެންޝަން ވެއްޖިއްޔާ ނޫނިއްޔާ ސާރޖަރީ އެއް ވެއްޖިއްޔާ މި ހުންނަނީ ޕެކޭޖުތަކަކަށް ބަހާލާފައި. އެހެންވާ ފުރުޞަތުތަކުގައި ވެސް ޓްރީޓްމެންޓު ހޯދައިގެން އައިސް ތިކޮޅަން ހުށަހެޅީމަ މި ބުނަނީ މެޑިކަލް ޗެކަޕެކޭ. އެކަމަކު މެޑިކަލް ޕެކޭޖެއް އަސްލުގައި މި އިންނަނީ. އެ ޕެކޭޖުގެ ތެރޭގައި ހިމެނޭ އެއީ ޙަޤީޤަތުގައި އެކަހަލަ އޮޅުންތައް ވެސް އެބައުޅޭ. ދެން  އަނެއް މައްސަލައަކީ އަޅުގަނޑު ދަންނަވަން ބޭނުންވާހާ ވެސް ވާހަކަ އަކީ ހަމަ ވީހާ ވެސް ބޮޑަކަށް ކޮންމެ ކިތަންމެ ކުޑަކުޑަ ލިމިޓެކާ ހަމައަށް ނަމަވެސް އެއީ އެ ހޮސްޕިޓަލަކުން ކާޑު ދައްކާލީމާ ފަރުވާ ލިބޭ ކަހަލަ ގޮތަކަށް އިންތިޒާމެއް ރޭވޭތޯ މަސައްކަތްކޮށްދެއްވާށޭ. ދެން އަނެއް ކަމަކަށް އަޅުގަނޑު ދަންނަވާނީ ރާއްޖޭގައި އޭ.ޑީ.ކޭ އާއި އައި.ޖީ.އެމް.އެޗުން ޚިދުމަތް ލިބޭ ގޮތަށް ކާޑުދައްކައިގެން ޚިދުމަތް ލިބޭ ގޮތަށް ހަމަޖެހިފައި އޮވޭ. އެހެންނަމަވެސް ބޭސް ލިބޭ ގޮތަށް ހަމަޖެހިފައި މިހާރު ފަސޭހަކަމާ އެކު ބޭސް ލިބޭ ގޮތަށް ހަމަޖެހިފައި ވަނީ ހުސްއެކަނި އެސް.ޓީ.އޯ އިން އެކަންޏޭ. އެއީ އެތާ ހުންނަ ބޭހެއް ވެއްޖިއްޔާ. ދެން އެހެން ބޭހެއްވެއްޖިއްޔާ ޖެހެނީ އިންޝުއަރެންސް ކަވަރ ކޮށްފައި އޮތް ކަމުގައި ވީނަމަވެސް އަޅުގަނޑު މި ދަންނަވަނީ ތި ބޭފުޅުންނަން ދީފައި އޮތް ޕްރިމިއަމަކީ  އާދަޔާ ޚިލާފު ބޮޑު އަދަދެކޭ ވެސް ނުވަތަ ކުޑަ އަދަދެކޭ ވެސް. އެހެންނަމަވެސް އެ އެގްރީވެގެން އެއްބަސްވެސްގެން ކުރިއަށް ގެންދެވޭ އެމައުންޓަކަށް ވާތީ އެ އެމައުންޓް ދީފައި އަދި އެ ޕްރިމިއަމް ދަށުން ލިބެންވާ ބެނެފިޓު އެ އޮންނަ ވަރަކަށް ލިބެންޖެހޭ ކަމަށް ވާތީ. އެހެންވީމާ، މި ކަންތައްތަކަށް މިފަހަރު ތި ބޭފުޅުންނަން ޕެކޭޖު ކާމިޔާބު އިންޝުއަރެންސް ދިނުމުގެ ކަންތައް ކާމިޔާބު ކުރެވިއްޖެ ކަމުގައި ވަންޏާ މި ކަންތައްތަކަށް ވިސްނާވަޑައިގެން މި ކަންތައްތައް ރަނގަޅުކުރަން. ޚާއްޞަގޮތެއްގައި ރާއްޖެ އިން ބޭރަށް ދާންޖެހޭ ހާލަތްތަކުގައި އެއީ ތި ބޭފުޅުން ކަނޑައަޅާ ޤައުމުތަކުގައި ކުޑަ އަދަދެއް ނަމަވެސް އެއީ އެ ހޮސްޕިޓަލަކާ ސީދާ ގުޅައިގެން އެ ކާޑު ދައްކާލީމާ، ފަރުވާ ލިބޭ ކަހަލަ ގޮތަކަށް ޚިދުމަތް ލިބޭ ގޮތަކަށް ހަމަޖައްސައި ދެއްވާށޭ. 

ރިޔާސަތުން ވާހަކަދެއްކެވުން:
ޝުކުރިއްޔާ އަލިބެ. އަޅުގަނޑު އެލައިޑަށް ޖަވާބެއް އަރުވަން ފުރުޞަތު އަރުވާފަ އިލްހާމަށް ފުރުޞަތު އަރުވާނަން.

އެލައިޑު އިންޝުއަރެންސްގެ ފަރާތުން ވަޑައިގެންނެވި ބޭފުޅަކު ވާހަކަދެއްކެވުން:

އާދެ، ޝުކުރިއްޔާ އިނގޭތޯ ޢިއްޒަތްތެރި މެންބަރު. އަޅުގަނޑަށް ހީވަނީ އަޅުގަނޑަށް ކުރީގައި ވެސް ޖަވާބެއް ދެވިއްޖެހެން. އެއީ އަޅުގަނޑު މިދެންނެވީ ރާއްޖެ އިން ބޭރުގައި ވެސް އައުޓް ޕޭޝަންޓު ޓްރީޓްމަންޓު އެ ބައި ވެސް އަޅުގަނޑުމެންނަން ހަމަޖެއްސޭނެ. ޙަޤީޤަތުގައި ވާގޮތަކީ އައުޓް ޕޭޝަންޓު ޓްރީޓްމެންޓަކީ ރާއްޖެ އިން ބޭރުގައި އެހާ ކޮމަން އެއްޗެއް ނޫން. ޚާއްޞަކޮށް އިންޝުއަރެންސް ޕެކޭޖުތަކުގައި. އެހެންނަމަވެސް މިހާރު އަޅުގަނޑުމެންނަން އޭތި ވާހަކަ ދައްކައިގެން އެބަ ހަމަޖެހޭ. ދެން މިހާރު މީގެތެރެއިން ބައެއް މެންބަރުންނަން ތަޖުރިބާ ވެސް ކުރެވިފައި ހުންނާނީ ޚާއްޞަކޮށް ބެންކޮކު، ސިންގަޕޯރ، މެލޭޝިއަރ، ތަންތަނުގައި ދެން ހަމަ އެގޮތަށް އިންޑިޔާގައި ވެސް އަޅުގަނޑުމެން ދެން މީގައި ވާ ގޮތަކީ އަޅުގަނޑުމެންނަން ރިކުއެސްޓު ކުރެއްވީމާ، އަޅުގަނޑުމެންނަން އެކަންތައް ކުރެވޭނީ. ދެން އަނެއް ކަމަކަން މި ފާމަސީ އިޝޫ ކަންނޭނގެ އަޅުގަނޑުމެން މީގެތެރެއަށް އޭ.ޑީ.ކޭ ފާރމަސީ މީގެތެރެއަށް އިންވޯލްވް ކުރީމަ އޭ.ޑީ.ކޭ ފާރމަސީ އާއި ޓެބްލެޓު ފާރމަސީތަކުން  ބޭސް އެބަ ލިބޭ. އެހެންވީމާ، އަޅުގަނޑަށް ހީވަނީ ޤަބޫލެއް ނުކުރަށް އަދި މީކީ އެންމެ ރަނގަޅު އޮޕްޝަނެއް ދެވުނީ ކަމަކަށް. އެހެންނަމަވެސް މިހާރު މި އޮތް ދަތިކަން ކޮންމެވެސް ވަރަކަށް ހައްލުވެގެން ދާނެ ކަމަށް ޝުކުރިއްޔާ އިނގޭތޯ. 

ރިޔާސަތުން ވާހަކަދެއްކެވުން:

އަލިބެގެ އެއްސުވާލަކަށް މި އޮންނަނީ މެޑިކަލް ޗެކަޕުގެ ވާހަކަ ދެން އަޅުގަނޑުމެންނަން މެޑިކަލް ޗެކަޕް ހެދޭ ކަހަލަ ގޮތަކަން ކަންނޭނގެ މިފަހަރުގެ ތި ބޭފުޅުންގެ ޕްރޮޕޯސް ކުރައްވާފައި މި އޮތީ. އެހެންކަމަށް ވާއިރު އެއަށް ވެސް ޖަވާބު ދީފައި  އޮތް ކަމަށް އަޅުގަނޑު ބަލާފައި، އަޅުގަނޑު އިލްހާމަށް ފުރުޞަތެއް އަރުވަން. (ވަގުތުކޮޅަކަށްފަހު) އާދެ، އަޅުގަނޑު އިލްހާމަށް ފުރުޞަތެއް އަރުވަން. އިލްހާމު އެހެން ކޮމިޓީ އެއް ވެސް އޮތުމާ އެކު. 

 ގެމަނަފުށި ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:

އާދެ، ޝުކުރިއްޔާ މުޤައްރިރު. އަޅުގަނޑު ހިތުން ވަރަށް ރަނގަޅު ކަންނޭނގެ. ދެން އަޅުގަނޑަށް އިނގޭ އުނދަގޫ ކަމަކަށްވެސް ވެދާނެ ކަންނޭނގެ. ފަހަރެއްގައި އެއް ސުވާލަށް ކުރީގައި އަޅުގަނޑު ދެންނެވި އެއްސުވާލަށް ޖަވާބުވެސް ނުލިބޭ އެއީ، ސިޓީގެ އޮރިޖިނަލް އަޅުގަނޑުމެން ދޫކޮށްލާށޭ މި ޖެހެނީ. ދެން ދެވަނަ ތަނަކުން ބޭހެއް ނުލިބެއޭ. އެއްތަނަކުން ބޭހެއް ހަމަ އެއް ނުވޭ. ދެން އަޅުގަނޑުމެން ވަކި ބައެއްގެ ބޮލުގައި އަޅުވާކަން ނޫން. އެސް.ޓި.އޯގެ ބޭސް ފިހާރަ އިން ވެސް މިހާރު ބޭހެއް  ހަމައަކަށް ނުލިބޭ. މި ހަޤީޤަތް ޤަބޫލުކުރަން އެބަޖެހޭ. އޭ.ޑީ.ކޭ އިންވެސް ހުރިހާ އެއްޗެއް ނުލިިބޭ. އެހެންވީމާ، ދެވަނަ ތަނަން ދަންޏާ ބޭސް ސިޓީ ނެތިއްޔާ  ބޭހެއް ނުލިބޭ. އަނެއްކާ އަޅުގަނޑުމެންގެ  އަތުގައި އޮންނަ އޮރިޖިނަލް ބޮޑު ބައްޔަކަން ފަރުވާކުރަމުން ދާ ބޭސް ސިޓީ ނަގާފަ އެއްލައިލާފައި އޭތި އަނބުރާ ލިބޭނީ ކޮންއިރަކު ކޮންޗެއް ކަމެއްވެސް ނޭނގެ. އެހެންވީމާ، މި ހުންނަނީ ސީރިއަސް ކަންތައް އިނގޭތޯ. އެހެންވީމާ، ތި ބޭފުޅުން އަޅުގަނޑުމެންނަން ވެސް ކޮންމެވެސް ވަރަކަށް އިތުބާރުކުރައްވާށޭ. އަޅުގަނޑުމެން މަކަރެއް ނުހަދާނަމޭ. އެހެންވީމާ، ފޮޓޯކޮޕީ ނަގާފައި އެ ތަނުގައި ބާއްވާފައި ނަމަވެސް އޮރިޖިނަލް ދެއްވާށޭ. އަޅުގަނޑުމެންނަން އޭރުން ތަންތަނުން މިކަން ކުރެވޭނެ ނިޒާމު ހަމަޖެހޭނެއޭ. އަޅުގަނޑު ދެކޭގޮތުގައި މި ކަންތައް މިގޮތަށް ފަހިވެގެންދާއިރު ހިތަށް ނާރާ ރައްޔިތުންގެ މަޖިލީސްގެ މެންބަރަކު ފޮޓޯ ކޮޕީ ހަދައިގެން ގޮސް ނަގައިގެން މަކަރުން ބޭސް ނަގަން ދިމާކުރާނެ. އޮރިޖިނަލް ބައްލަވާފައި  ޕޮޓޯކޮޕީ ބާއްވާފައި ދެއްވާށޭ. އޮރިޖިނަލް ނަންގަވާފައި ދެން ފޮޓޯކޮޕީ ތައްގަނޑު ޖައްސަވާފަ ދެއްވާށޭ. އޭރުން ކްލިއަރ ވީނޫންތޯއޭ. ބޭސް ނެގުނީ ކަމަށް. ދެން އޭގައި ޓިކު ކުރައްވާފައި ބޭސް ނެންގެވި ކަން ވެސް އިނގޭނެ. މާނައަކީ ދެވަނަ  ބޭސްތަކެއް އަނެއް ފިހާރަ އިން ދޫކުރާއިރު އިނގޭނެ އެއްކަލަ އެތި ޓިކުކޮށްފައި ހުންނަނީ ބޭސް ދޭކަށް ނުޖެހޭނެ. އެހެންވީމާ، ވަރަށް ކްލިއަރ ހެން އަޅުގަނޑަށް ހީވަނީ. ކޮންމެހެން މީގައި ކޮރަޕްޝަން ކަންތަކެއް ވެސް ނުހިނގާނެ ކަންނޭނގެ. ދެވަނަ ކަމަކީ އަޅުގަނޑު ހިތުން ހުންނާނެ އެއްކަލަ އެޑްމިޓު ނުކުރިޔަސް ވަރަށް ބޮޑެތި ފަރުވާތަކެއް ޤައުމުތަކުން ހޯދަންޖެހޭ. އެހެންވެއްޖިއްޔާ އަޅުގަނޑު ދެކޭގޮތުގައި މިސާލަކަށް ކިޑްނީ ކަމެއް ދިމާވެގެން އެކަމަކު އެޑްމިޓެއް އެ މީހާ ނުކުރޭ އެކަމަކު ތިކޮޅަށް އެންގުމަށްފަހު އަޅުގަނޑު ދެކޭގޮތުގައި ވަރަށް ތަފާތު ފަރުވާތަކެއް ހޯދަންޖެހޭތީ ވަރަށް ގިނަ ފައިސާތަކެއް ވެސް އެބަ ހޭދަ ކުރަންޖެހޭ. ބައެއް ފަހަރު އެހެންވީމާ، އަޅުގަނޑު ދެކޭގޮތުގައި ޢާއްމު އުސޫލަކުން ޑޮކްޓަރަށް ދައްކާއިރު އަޅުގަނޑުމެން ވެސް ޤަބޫލުކުރަން ބޭރު ތަންތަނުގައި ގޮއްސަ ކުއްލިއަކަށް ކާޑު ދައްކާފައި  އެކަންކުރުމަކީ ފަސޭހަ ނިޒާމަކަށް ނުވެދާނެ. އެކަމަކު ބޮޑު ކަމަކަށް  ފަރުވާކުރަން ދާ މީހާ އެއީ އެޑްމިޓު ނުކުރި ކަމުގައި  ވިޔަސް އޭނަ ތި ބޭފުޅުންނަން ދެންނެވުމަށްފަހުގައި އެ ކާޑު ބޭނުންކޮށްގެން ކަންކުރެވޭނެ ނިޒާމެއް ހަމަޖެހުމަކީ އަޅުގަނޑު ހިތުން ކުރެވިދާނެ ކަމެންހެން ތި ބޭފުޅުންނަން. ތި ބޭފުޅުންގެ ވަކި ޚާއްޞަ ހޮސްޕިޓަލުން. އެހެން މިދެންނެވީ ތި ބޭފުޅުން މިހާރުވެސް އެޑްމިޓުކޮށްގެން ދެއްވަންޖެހޭ ފަރުވާތައް ދެއްވުމުގައި އެބަ އެހީތެރިވެދެއްވާ. އެހެންވީމާ، އެއްކަލަ އެންމެ ފަހުން ވެސް މިހެން މިދެންނެވީ އަޅުގަނޑުމެންގެ ތެރެއިން ލަންކާ އަށް ދިޔަ ބޭފުޅަކު އެ ބޭފުޅާ އަންހެނުން ކިޑުނީ ކޮންމެވެސް ކަމެއް ދިމާވެގެން ވަޑައިގެންނެވީ. ގޮއްސަ ވަރަށް ގިނަ ޚަރަދުތަކެއް ކުރައްވާފައި ވަޑައިގެންނެވީ. އެކަމަކު އުސޫލެއްގެ ގޮތުން އޭނާ އެޑްމިޓު ނުކުރިޔަސް އޭނަ އެކުރީ ބޮޑު ކަމެއް. ދެން ތި ބޭފުޅުންނަން ވަޑައިގަތުމުގެ 10 ދުވަސް ކުރިން 5 ދުވަސް ކުރިން 3 ދުވަސް ކުރިން ނަމަވެސް އެންގުމަށްފަހު ދެން އޭނަ އެ ވިދާޅުވާ ހޮސްޕިޓަލަކުން ބޭސްފަރުވާ ކުރެވެންޖެހޭނެ ކަމަށް އަޅުގަނޑު ޤަބޫލުކުރެވެނީ.  އެއީ އެޑްމިޓެއް ނޫން ކަމުގައި ވިޔަސް. އެއީ އަނބުރާ ވެސް ތި ބޭފުޅުން ފައިސާ ދެއްވާ އުސޫލެއްގެ ގޮތުން. އެހެންވީމާ، އަޅުގަނޑަށް ހީވަނީ ހަމަ އެކައްޗެންހެން މިވަނީ. އެއީ ވަޑައިގެންނެވީމަ ވެސް އެބުރި އެފައިސާ އެބަ ދެއްވާ. އެހެންވީމާ، އެ މީހާ ފަސޭހަކުރުމަށްޓަކައި އެކަހަލަ ނިޒާމެއް ޤާއިމުކުރެވިދާނެތޯ މިއީ ސުވާލަކީ ދެންމި  ބޭސްސިޓީ ކަންތަކާ. 

ރިޔާސަތުން ވާހަކަދެއްކެވުން:

އަޅުގަނޑު އިލްހާމުގެ ސުވާލަށާއި އަދި ޢަލިބެ އެއް ސުވާލުގެ ވެސް ޖަވާބު  ފުރިހަމަ ނުވާތީ ޖަވާބު ފުރިހަމަކޮށްލަ ދިނުން އެދޭ ވާހަކަދަންނަވަން. ޝުކުރިއްޔާ

އެލައިޑު އިންޝުއަރެންސްގެ ފަރާތުން ވަޑައިގެންނެވި ބޭފުޅަކު ވާހަކަދެއްކެވުން:
އާދެ، ޝުކުރިއްޔާ އިނގޭތޯ. މިހާރު ދެންމެ އެ ވިދާޅުވިހެން ބޭސް ސިޓީގެ ކަންތައ.ް ޙަޤީޤަތުގައި ޖެނެރަލް އުސޫލެއްގެ ގޮތުން އަޅުގަނޑުމެން މި އިންނަނީ އެއްކަލަ ފާރމަސީ ތަކުގައި އިންސްޓްރަކްޓު ކޮށްފައި  އޮރިޖިނަލް އޭ ނަގަންޖެހޭނީ އެދެން އަޅުގަނޑުމެންނާއި އެ ބޭފުޅުންނާ ދޭތެރޭގައި އަނެއް މި އޮންނަ ކަމެއް. އެހެންނަމަވެސް ދެންމެ ތި ވިދާޅުވި ގޮތަށް އަޅުގަނޑުމެންނަން ވެސް އެބަ ފާހަގަކުރެވޭ ބައެއް ފަހަރު ފާރަމަސީތަކުގައި އެ ބޭސް އެވެއިލަބަލް ނުވާ ހާލަތްތައް އެބަ އާދެ. އެހެންވެއްޖިއްޔާ އެހެން ފާރމަސީއަކަށް އެބަ ވަޑައިގަންނަވަން އެބަޖެހޭ. އެހެންވެއްޖިއްޔާ އަޅުގަނޑުމެންނަން ދެންމެ ދެންނެވި ފަދައިން އެ ކަންތައް އެރޭންޖު ކުރެވިދާނެ. މާނައަކީ ދެން އެކަމަކު އަޅުގަނޑުމެންނަން ވެސް ނުކުރެވޭނެ ކަމަކީ ފާރމަސީ އިން އެބޭސް އެވެއިލަބަލް އެއް އަޅުގަނޑުމެންނަކަށް ނުއެއް ކުރެވޭނެ. އެކަމަކު އެއް ފާރމަސީ އިން އަނެއް ފާރމަސީ އަށް ވަޑައިގަންވަން ޖެހިލައްވަފާނެ. އެހެންނަމަވެސް އަޅުގަނޑުމެންނަން އެ ދެނެންވި ގޮތަށް ފޮޓޯކޮޕީ އެއް ޤަބޫލުކުރާ ގޮތަށް އަޅުގަނޑުމެންނަން ހެދިދާނެ. އެހެންވީމާ، އަޅުގަނޑު މިދެންނެވީ މި އަހަރު އަޅުގަނޑުމެން އެބަ މި މަސައްކަތެއް ނޫން އަޅުގަނޑުމެން ކަނޑައަޅާފައި މި އޮތީއޭ  ތި ބޭފުޅުންނަން ޕްރިވިލެޖު ތަފާތު ސާރވިސް އެއްގެ ގޮތަށް ދާން. ދެން އަނެއް ސުވާލުގެ ޖަވާބު އަޅުގަނޑަށް ހީވަނީ މިހާރު ކޮންމެވެސް ވަރަކަށް ދެންނެވިއްޖެ ކަންނޭނގެ. އައުޓް ޕޭޝަންޓު ނުނީ އެޑްމިޓު ނުކޮށް ރާއްޖެ އިން ބޭރުގައި މި ޓްރީޓްމަންޓު ދެވޭނެ އިންތިޒާމު މިހާރު އަޅުގަނޑުމެން ހަމަޖެހިފަ އޭ މި ހުރީ އިނގެތޯ. ދެން މީގައި މިހާރު މި ވަގުތު ވެއްޖިއްޔާ ލަންކާގައި އެކަމަކު އަޅުގަނޑުމެންނަން ލަންކާ ހޮސްޕިޓަލްސް ގައި އަޅުގަނޑުމެންނަން ހަމަޖެހިފައި މި އިނީ .އެހެންނަމަވެސް މި ނަވަލޯކާ އިން ވެސް އަޅުގަނޑުމެންނަން އެ ކަންތައް ކުރެވޭނެ އިނގޭތޯ. ދެން މެޑިކަލް ޗެކަޕު، އެކަންތައް އަޅުގަނޑުމެން ހަމަ ބަލާނަން. އަޅުގަނޑުމެންނަނަކަން އަދި ސީދާ އެއަށް އެއްޗެއް ދަންނަވާކަށް ނޭނގެ. އަޅުގަނޑުމެން އެ ގޮތަށް ބަލައިލާނަން އިނގޭތޯ. 

ރިޔާސަތުން ވާހަކަދެއްކެވުން:

އާދެ، އަޅުގަނޑު އަދި އެލައިޑުން އެއްޗެއް ވިދާޅުވަން ބޭނުންފުޅު ވާތީ އެ ބޭފުޅުން ޖަވާބު ފުރިހަމަ ކޮށްލަން ފުރުޞަތު އަރުވާނަން.

އެލައިޑު އިންޝުއަރެންސްގެ ފަރާތުން ވަޑައިގެންނެވި ބޭފުޅަކު ވާހަކަދެއްކެވުން:
މެޑިކަލް ޗެކަޕުގައި އަޅުގަނޑުމެން ގެންގުޅޭ އުސޫލަކީ އެގްޒެކެޓިވް ޗެކަޕު އެއީ މީގައި ހަމައެކަނި ބައިޔެއްގެ އެއްވެސް ކަހަލަ އިންޑިކޭޝަނެއް  ނޫނީ އުނދަގުލެއް ނެތި ގޮއްސަ މެޑިކަލް ހަމަ ޗެކަޕެއް ހަދާލުން އަޅުގަނޑުމެން ކަވަރ އެއް ނުކުރަމޭ. އެހެންނަމަވެސް ބައްޔެއްގެ އެއްވެސް އިނޑިކޭޝަނެއް އުނދަގުލެއް ހުރެގެން އެކުރާ ޓެސްޓުތަށް އަޅުގަނޑުމެން ކޮންމެ ނަމެއް ކިޔާފައި، ހެދިކަމުގައި ވީނަމަވެސް އަޅުގަނޑުމެން ޤަބޫލުކުރާނެއޭ. އެ ގޮތަށް އަޅުގަނޑުމެން މިހާރު އެ އުސޫލު މި ގެންގުޅެނީ. ދެން އަނެންހެން ވަކި ސްޕެސިފިކް ކޭސް އެއް އަޅުގަނޑުމެން ބަލައިލާފަ ނޫނީ އެއަކަށް ޖަވާބު ދޭކަށެއް ނޭނގޭނެ. މިހާރު ވެސް މެޑިކަލް ޗެކަޕު އެގްޒެކްޓިވް ޗެކަޕް ހެދުމަށްޓަކައި ވަކި ލިމިޓެއްގެ ތެރޭގައި އެގްޒެކްޓިވް ޗެކަޕު ވެސް ހެދޭ ގޮތަށް އެބައިން ޕޮލިސީގައި ހަމަޖައްސާފައި. އެހެންވީމާ، އެ ގޮތުން އެގްޒެކްޓިވް ޗެކަޕް ހެދޭނެ. ދެން އޭގެއިތުރަށް ކުރާ ކަންތައްތައް އަޅުގަނޑުމެން ބަލާނީ މި ބައްޔެއްގެ އިންޑިކޭޝަނެއް ހުރެގެން ކުރާ ޓެސްޓުތަކެއްތޯ ބަލާފައި އެ ކަންތައްތަކަށް އަޅުގަނޑުމެން ދޭ ގޮތަށް. ދެން ހަމަ ކުރިން ވެސް މި ދެންނެވިހެން އައުޓު ޕޭޝަންޓު ޓްރީޓްމެންޓު ތަކަށް ވެސް ކުރިން އަޅުގަނޑުމެންނަން އަންގާލާފައި ދިޔައިމަ ކާޑު ކޭޝްލެސްކޮށް ބޭސްކުރެވޭ ގޮތަށް ހުރިހާ ހޮސްޕިޓަލްތަކުގައި ވެސް ހަމަޖެހިފައި ވަނީ. 

ރިޔާސަތުން ވާހަކަދެއްކެވުން:

އާދެ، އަދި އިލްހާމަށް އެއް ފުރުޞަތު އަރުވާނަން.

ގެމަނަފުށި ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:

އަޅުގަނޑު ދެން ވަރަށް ބޮޑަށް އެދެން މުޤައްރިރު މި ފަހަރު އެލައިޑު އިންޝުއަރެންސް ކަމެއް އަޅުގަނޑަކަށް ނޭނގެ. ހަމަ ގައިމުވެސް އަޅުގަނޑު އެ ބޭފުޅުންނަން އިތުބާރުކުރައްވާފައި އަޅުގަނޑު މި ހުރީ އެ ބޭފުޅުންނަން މި މަސައްކަތް ހަވާލުކުރަން ހަމަ ގައިމުވެސް އަޅުގަނޑު ހިތް ޤަބޫލުކުރޭ. އަޅުގަނޑު އެކަމަކު އެދެން ވަރަށް ބޮޑަށް މިފަހަރު ޑެޑުލައިންތަކެއް ވިދާޅުވަން. ކަންކަމުގައި ޑެޑްލައިންތަކެއް ވިދާޅުވާން. މިވެނި ކުލިނިކަކުން މިވެނި ކަމެއް ލިބޭނޭ އެހެން ވެއްޖެއްޔާ ލިބެން. އެހެން ވެއްޖިއްޔާ ޑެޑްލައިންތަކެއް ކަނޑައަޅާފައި ކަންތައްތައް ނިންމަން. އަޅުގަނޑު އެ ބޭފުޅުންނަށް އިތުބާރު ނުކުރަނީކީ ނޫން. އެކަމަކު އަޅުގަނޑު އުއްމީދުކުރަން ފައިސާ ވެސް 15 ދުވަސް ތެރޭގައި ނުވަތަ 30 ދުވަސް ތެރޭގައި. ވަކި ދުވަހެއް ވިދާޅުވެފައި ބާއްވާނީ އެއީ އޭގެކުރީގައި ކުރުމަކީ މައްސަލަ އެއް ނޫންތާ. އެހެންވީމާ، މިފަހަރު އޮންނަންޖެހޭނީ އަޅުގަނޑު ދެކޭގޮތުގައި ޑެޑްލައިންތަކެއް ނުވަތަ ކަންނުކުރެވިއްޖެއްޔާ ދެން ދެވަނަ މަރުޙަލާ އެއް ވެސް އޮންނަންޖެހޭނެ. އަޅުގަނޑު ވެސް ޤަބޫލުކުރަން ކްލިނިކަކަށް ދިމާވާ އެރަރ އެއްގެ ސަބަބުން ފަހަރެއްގައި އެކަށީގެންވާ ކަމެއް ކަމެއް ނުކުރެވިދާނެ. އެކަމަކު ވެސް އަޅުގަނޑު ދެކޭގޮތުގައި ސްޓޭބަލްކޮށް ކަންކުރެވޭނެ ނިޒާމެއް ފަހިވެފައި އޮންނަންޖެހޭނެ. އެހެންވީމާ، މިފަހަރު އަޅުގަނޑު ޤަބޫލުކުރާ ހިތް އޮތީ  މިފަހަރު އަޅުގަނޑުމެންނަން ހަމަ ސާފުކޮށް ކަންކަން އިނގެންޖެހޭނެއޭ. ސާފުކޮށް އެނގިފައި ޑެޑްލައިންތަކެއް އެނގިފައޭ ކަންކުރަން ނިންމަންޖެހޭނީ. އަޅުގަނޑަށް ހަމަ ހިތުގެ އެއްމެ ފުންމިނުން އެ ބޭފުޅުން ކުރައްވާ މަސައްކަތަށް ހަމަ ޝުކުރު ވެސް ދަންނަވަން. އަޅުގަނޑު އުއްމީދުކުރަން ކުރިއަށް އޮތްތަނުގައި ރަނގަޅު ވެސް ވާނެ ކަމަށް. 

ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:

ކުރީފަހަރު ވެސް ކުރެވުނު އެގްރިމެންޓުގެ ކޮޕީ އަޅުގަނޑުމެން އަތަކު ނޯވޭ. ދެން މިހާރު މަޖިލީހުގެ ގަވާއިދު ބުނާ ގޮތުން މި ކޮމިޓީގެ ފަރާތުން ކޮމިޓީ އެޕްރޫވު ކުރާ ފެންވަރެއްގެ އެގްރީމެންޓެއް ކުރެވޭނީ. މަޖިލީހުގެ އިދާރީ ހުރިހާ ކަމެއްގެ ތެރޭގައި ހިމެނޭ ޚާއްޞަކޮށް މަޖިލީހުގެ މެންބަރުންނާ ބެހޭ ކަންތައްތައް ހިގާނީ މި ކޮމިޓީން. ދެން އަޅުގަނޑުމެން ބާއްވާނީ މިފަހަރު އަޅުގަނޑު ވެސް ގަބޫލު ތި ބޭފުޅުންނަށް ދޭން ހުއްޓާނުލާ ކުރިއަށް ގެންދަން. ދެން އަޅުގަނޑުމެން އެދެނީ މި ގޮތަށް ސުވާލު ކުރިޔަސް ޚިދުމަތުގެ އަގު ފެންވަރު ރަނގަޅު ކޮށްދޭށޭ. ދެން އަޅުގަނޑު ވަރަށް ޔަގީންކަމާ އެކު ދަންނަވަން އަޅުގަނޑު ތި ތަނަށް ބިލު ހުށަހަޅައިގެނެއް އަޅުގަނޑަކަށް މައްސަލަ އެއް ދިމަ އެއް ނުވޭ ހަމަ. އެހެންނަމަވެސް ސިންގަޕޫރުގައި އަޅުގަނޑުގެ ކުދިން ތިބޭއިރުގައި ސިންގަޕޫރުގައި އެއްވެސް ތަނެއް ނެތް ތި ބޭފުޅުންގެ ކާޑު ހިފައިގެން ދިޔައިމަ ގަބޫލުކުރާ. ހަމައެއްވެސް ތަނެއް އަޅުގަނޑު ބަލައިފިން. އަޅުގަނޑު މިއައީ ސިންގަޕޫރުގައި ހުރެފަ. ދެން މިހާރު ވެސް ކޭ.ކޭ ހޮސްޕިޓަލުގައި ވެސް އެބަ އުޅެމު. އަޅުގަނޑަކީ ރެފަލްސް ގެ ހަމަ ޢާއްމުކޮށް ރެފަލްސް ހޮސްޕިޓަލުން 6 މަހުން 3 މަހުން އެ ގޮތަށް އަޅުގަނޑު ގައިން ޗެކަޕު ހަދާ، އަޅުގަނޑު ފަރުވާކޮށް ހަދާ ތަނެއް. ބޭނުމެއް ނުކުރޭ ކާޑު ދިއްކުރީމަ ކިރިޔާ ވީދާ ނުލަނީ. އެހެންވީމާ އެ ހިސާބަށް ނުގޮސް ސިންގަޕޫރު ވެސް އަދި ކިތަންމެ ފެންވަރު ރަނގަޅު ތަނެއް ކަމުގައި ވިޔަސް ސިންގަޕޫރުން ވެސް ޚިދުމަތް ލިބޭނެ ފަދަ ތަންތަން ވިދާޅުވެދެއްވުން ރަނގަޅު. ދެން ބޭރުގައި ތިބެގެން ބޭސް ފައިސާ ދެއްކެންޏާ ބޮޑަށް ރަނގަޅީ ހަމަ އަޅުގަނޑުމެން ނަގާ މުސާރަކޮޅުގެ ލާރި އެ ކަމަށް ހުސްކޮށްފައި ނުބަހައްޓާ އެ ފައިސާ އެ ތަންތަނުން ލިބޭނެ ކޮންމެވެސް ތަނެއް ހުރުން. މިސާލަކަށް ތި ބޭފުޅުން އެސް.ޓީ.އޯ ގެ ހަމަ އެބަހުރި ތަނެއް އެލައިޑުގެ ނޫނަސް އެސް.ޓީ.އޯ ގެ ތަނެއް އެބަހުރޭ އޮފީހެއް ސިންގަޕޫރުގައި ވެސް. ތައިލެންޑުގައި ވެސް އެބަހުރި. އިންޑިޔާގައި ވެސް ހުޅުވާފަ. ދެން އަޅުގަނޑަށް ފެންނަނީ މިހާރު އަޅުގަނޑުގެ އަމިއްލަ ޚިޔާލުމީ. މިސާލަކަށް އަަޅުގަނޑު ވިޔަފާރި ވެސް ކުރާ މީހަކަށް ވާތީ އަޅުގަނޑުމެން ވިޔަފާރި ކުންފުނި ވެސް ބޭނުން ތީގެ ތެރެއަށް ޖޮއިންކުރަން. އެހެންވީމާ ސްރީލަންކާ ގައާއި އިންޑިޔާގައި ތި ބޭފުޅުންގެ އޮފީހެއް ހުޅުވަން. އަޅުގަނޑަށް އެބަ ފެނޭ. އެއީ އެއް ގޮތް. އަނެއްގޮތަކީ ތި ބޭފުޅުން އަމިއްލަ އަށް ބައިވެރި ވަޑައިގަންނަވައިގެން  ބަޔަކަށް އިންވެސްޓު ކޮށްދީގެން ނަމަވެސް މިތަނަށް މާބަނޑު މީހުން ބެލޭނެ ތަނަކާއި ނުވަތަ ބޭސްފަރުވާ ލިބޭނެ އިތުރު ފެންވަރު ރަނގަޅު މީހުން ގެނައުމަކީ ރަނގަޅު ކަމެއް. އެހެންވީމާ ދެން އެގްރިމެންޓުގައި ހުރި މާއްދާތަކަށް ބަލާފައި ކުރިއަށް އޮތް 3 މަސްދުވަސް ތެރޭގައި ރިވިއު ކުރަންޖެހޭ އެއްޗެއް ރިވިއުކުރާ ގޮތަށް އަޅުގަނޑު އެދެން. އަޅުގަނޑު ވެސް ހުށަހަޅަން މި ބޭފުޅުންނަށް މިއަދުން ފަށައިގެން އެގްރިމެންޓު ކޮންޓިނިއު ކުރުމުގެ ހުއްދަ އަޅުގަނޑުމެން އަރުވަން އިނގޭތޯ. އެ ވާހަކަ އަޅުގަނޑު ދަންނަވާލަން ބޭނުންވަނީ. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އެލައިޑުން އެއްޗެއް ވިދާޅުވާން ބޭނުންފުޅު ވާތީ އަޅުގަނޑު ނިންމާލުމުގެ ކުރިން އެލައިޑަށް ފުރުޞަތު އަރުވާނަން. އެކަމަކު ނިންމާލުމުގެ ކުރިން އަޅުގަނޑުވެސް ދަންނަވާލަން ބޭނުންވާ ސުވާލު ހުރުމާ އެކު މޫސާ މަނިކުގެ ސުވާލަށް ޖަވާބު ދިނުމުގެ ކުރިން އަޅުގަނޑު ވެސް މި ސުވާލުކޮށްލަން ބޭނުންވޭ. ތި ބޭފުޅުންގެ ޕްރޮޕޯސަލްގައި ސަރޖިކަލް ބެނިފިޓްސްގެ ތެރޭގައި މި އަންނަނީ އެކްސްކްލޫޑް ކޮށްލާފައި މި އަންނަނީ އޯގަން ޓްރާންސްޕްލާންޓޭޝަން. މިސާލަކަށް މީހެއްގެ ލޮލުގެ ކޯނިއަރ ބަދަލުކުރުން މި ކިހިނެއްތޯއޭ ތި ބޭފުޅުން މާނަ ކުރައްވާނީ. އެއީ ވަރަށް އަގު ހެޔޮ އެއްޗެއް. މިސާލަކަށް އިންޑިއަން ފިފްޓީން ތައުސަންޑް ރުޕީސް އަށް ވަރު އެބަ ކުރެވޭ މަދޫރާއީ ގައި ހުންނަ ހޮސްޕިޓަލުން ވެސް. އެކަހަލަ ކުދިކުދި އެއްޗިއްސަށް ކޮންމެވެސް ވަރެއްގެ ލިމިޓެއް ބާއްވަން ވީ ނޫންތޯއޭ އޯގަން ޓްރާންސްޕްލާންޓޭޝަން އަށް. އެ ގޮތުން އެފަދަ ބައެއް އެއްޗެހި ހިމެނިދާނެތޯއޭ މީގެތެރޭގައި. އެއީ އަޅުގަނޑު ހަމަ ކޮށްލަން ބޭނުންވާ އެއް ސުވާލު. އަނެއް ސުވާލަކީ ތި ބޭފުޅުން އައިނަށް ކޮންމެވެސް ވަރެއްގެ އެބަ ދެއްވާ. ހަމަ އެގޮތަށް ކޮންޓެކްޓު ލެންސް ބޭނުން ކުރައްވާ ބޭފުޅުން ވެސް އެބަ އުޅުއްވާ އައިނު ގެ ބަދަލުގައި. އެ ފަރާތްތަކަށް ކޮންޓެންޓް ލެންސަށް އެ އައިނަށް. އައިނުގެ ބަދަލުގައި ކޮންމެވެސް މިންވަރެއް ހަމަ ދެއްވިދާނެތޯ. އަޅުގަނޑު ކޮށްލަން ބޭނުންވާ ދެ ސުވާލު. މޫސާ މަނިކުގެ ސުވާލުގެ ޖަވާބާ އެއްކޮށް މި ދެ ސުވާލުގެ ޖަވާބު ވެސް ދެއްވައިފިއްޔާ ޝުކުރުވެރިވާނަން.

އެލައިޑު އިންޝުއަރެންސްގެ ފަރާތުން ވާހަކަދެއްކެވުން:
އާދެ، މޫސާ މަނިކުގެ ސުވާލާ ގުޅޭ ގޮތުން އަޅުގަނޑު ދަންނަވާ އެއްޗަކީ އައުޓް ޕޭޝަންޓު ޓްރީމަންޓު ކޭޝްލެސްކޮށް މިހާރު ވެސް ހަމަޖެހިފައޭ މި އޮންނަނީ އުސޫލެއްގެ ގޮތުން. ދެން ސިންގަޕޫރުގައ ތިއްބަވާ ބޭފުޅުން ކަމުގައި ވީނަމަވެސް އަޅުގަނޑުމެންނަށް ކުރިން އިންފޯމު ކުރީމަ އަޅުގަނޑުމެންނަށް އެކަން ހަމަޖެއްސޭނީ އިނގޭތޯ. އެހެންވީމާ ކޮންމެހެން އެޑްމިޓު ނުކުރި ކަމުގައި ވީނަމަވެސް އައުޓު ޕޭޝަންޓު ޓްރީމަންޓު އަޅުގަނޑުމެންނަށް ހަމަޖެއްސޭނެ. ދެން ވަޑައިގަންނަވާ ދުވަހު ހަމަ އިރުކޮޅެއް ކުރިން އަޅުގަނޑުމެންނަށް އަންގަވާލައްވާފައި ވަޑައިގެންނެވިޔަސް އެކަން އެރޭޖު ނުކުރެއްވިދާނެ. ދެ ދުވަހެއް ވަރު ކުރިން އަޅުގަނޑުމެންނަށް އަންގަވާލަދެނިކޮށް އެކަން ހަމަޖެެއްސޭނެ. ދެން އަޅުގަނޑުމެންގެ މި ސަރވިސް ދިނުމުގެ އެޖެންޓުން އެބަ ތިބި މިހާރު ތައިލެންޑުގައި ވެސް އަދި ސިންގަޕޫރު، މެލޭޝިޔާގައި ވެސް އަޅުގަނޑުމެންނަށް އެ ސަރވިސް މިހާރު ވެސް އެބަ ދެވޭ. އިންޑިޔާގައި ވެސް އެބަދެވޭ. އެހެންވީމާ އެ ކަންތައް އަޅުގަނޑުމެންނަށް އެރޭންޖު ކުރެވޭނެ އެ ގޮތަށް. (ވަގުތުކޮޅަކަށްފަހު). އާދެ، އެ ގޮތަށް ގުޅާލައިގެން ފަހަރެއްގައި އެ ބޭފުޅުންނަށް އައިޑެންޓިފައި ކުރުމަށް އުނދަގޫތަކެއް ދިމާވެދާނެތީ އަޅުގަނޑުމެން މި ބާރު އަޅަނީ އަޅުގަނޑުމެންނަށް ސީދާ ގުޅަން. ގުޅީމާ، އަޅުގަނޑުމެން އެ ބޭފުޅުންނާ ގުޅައިގެން ހަމަ ކޮންޓެކްޓު ކުރާ ގޮތަށް. ދެން އޭގައި އަދި އެހެން އުނދަގޫތަކެއް އަޅުގަނޑުމެންނަށް ދިމާވަނީ އެ މެންބަރެއްގެ ޕޮލިސީވެސް މި އޮންނަނީ ކޮންގޮތަކަށްކަން އަޅުގަނޑުމެން އެ ބޭފުޅުންނަށް ކިޔައިދޭން އެބަޖެހޭ. އެހެންވީމާ އަޅުގަނޑުމެން އެހެން ކްލަޔަޓުން ވެސް އަޅުގަނޑުމެން އެއް ބަޔަކު ލައްވާ މި މެނޭޖުކުރަނީ އިނގޭތޯ. ދެން އަޅުގަނޑު ދަންނަވާލަން އޮތް އެއްޗަކީ މީ އޯގަން ޓްރާންސްޕްލާންޓޭޝަންގެ ކަންތައް އަޅުގަނޑުމެން ވިސްނާފައި އޮތީ ކޮންމެހެން ކުދިކުދި ކަންތައް ކުރާކަށެއް ނޫނޭ. ހަމަ ބޮޑެތި ކަންތައްތަކަށޭ. އެހެންވީމާ އަދި ތި ކަންތަކަށް އަދި ވިސްނާލެވިދާނެއޭ އަޅުގަނޑުމެންނަށް ޑިސްކަޝަންސް ކުރިއަށް ގެންގޮސް އަޅުގަނޑުމެން އެކަން ހިމަނާލެވިދާނެ އޭގެތެރޭގައި. ދެން ކޮންޓެކްޓު ލެންސް މިހާރު ވެސް ހިމެނިފައި ވަނީ އިނގޭތޯ ޕޮލިސީގައި. މިދިޔަ އަހަރުގެ ޕޮލިސީގައި ވެސް މި އަހަރުގެ ޕޮލިސީގައި ވެސް އެ ލިމިޓާ އެއްގޮތަށް. 

ރިޔާސަތުން ވާހަކަދެއްކެވުން:
އެއްވެސް މެންބަރަކު ސުވާލެއް ނެތުމާ ދެން ހަމަ އެފަދައިން އަޅުގަނޑު ނިންމާލުމުގެ ކުރިން ވަރަށް ބޮޑަށް ޝުކުރު ދަންނަވަން ބޭނުންވޭ ވޭތުވެދިޔަ އަހަރު އެލައިޑު އިންޝުއަރެންސް އިން ރައްޔިތުންގެ މަޖިލީހުގެ މެންބަރުންނަށް ދެއްވާފައިވާ ޚިދުމަތްތަކަށް. ހަމަ އެފަދައިން މި ހުށަހަޅުއްވާފައިވާ ޕްރޮޕޯސަލް ތައްޔާރު ކުރެއްވުމާއި އަދި މި ކަމަށް ތި ބޭފުޅުން ތި ބެހެއްޓެވި ޝައުޤުވެރިކަމަށްޓަކައި އަޅުގަނޑު ހަމަ ވަރަށް ބޮޑަށް ފަށްފަށުން ޝުކުރު ދަންނަވަން. ދެން ހަމައެހެންމެ އިތުރަށް އަޅުގަނޑުމެން ގޮތްތަކެއް ނިންމާފައި ހަމަ ﷲ އިރާދަކުރެއްވިޔާ ވަރަށް އަވަހަށް ތި ބޭފުޅުންނަށް އަންގާލާނެ ވާހަކަ ވެސް ދަންނަވާލަން. އެހެންކަމުން ދެ ބޭފުޅުން ވެސް ވަޑައިގެން އަޅުގަނޑުމެންނަށް މި މަޢުލޫމާތުތައް އެރުވީތީ ވަަރަށް ބޮޑަށް ޝުކުރު ދަންނަވަމުން އަޅުގަނޑު ތި ބޭފުޅުންނަށް މަރުޙަބާ ދަންނަވަން. (ވަގުތުކޮޅަކަށްފަހު) އާދެ، މިހާރު ހުށަހެޅިފައި މި އޮތީ އިލްހާމު ހުށަހަޅުއްވާފައި މި އޮންނަނީ މިހާރު ވެސް މި ބޭފުޅުންނަށް ދޭން ފެނިވަޑައިގަންނަވާ ކަމަށް. ހަމަ އެހުށަހެޅުވުމަށް މޫސާ މަނިކު ވެސް ތާއީދު ކުރައްވާފައި ވާތީ މިގޮތަށް މެންބަރުންނަށް 500،12 ގެ ޕްރީމިއަމެއް ދައްކައިގެން އަޅުގަނޑުމެންނަށް އެެކޮމެޑޭޝަން ވެސް، އާދެ އެކޮމޮޑޭޝަން ވެސް ކޮންމެއަކަސް ލިބޭ ގޮތަށް އަޅުގަނޑުމެންނަށް މި އޮތީ. އެހެންވީމާ ޕްރީމިއަމާ އެއްކޮށް މި ގޮތަށް އެލައިޑަށް ހަވާލު ކުރަން ފެނިވަޑައިގަންނަވާތޯ އަޅުގަނޑު ހަމަ ދަންނަވާލަން ބޭނުންވޭ. 

ގެމަނަފުށި ދާއިރާގެ މެންބަރު އިލްހާމު އަޙްމަދު ވާހަކަދެއްކެވުން:

އަޅުގަނޑު އެދެން ރެކޯޑަށްޓަކައި މުޤައްރިރު އަޅުގަނޑުމެންގެ ތާރީޚަށްޓަކައި ނުވަތަ ރެކޯޑަށްޓަކައި ނުވަތަ ފަހުން މި ކަންތައްތައް ދިރާސާ ކުރައްވާ ބޭފުޅުންގެ ރެކޯޑަށްޓަކައި ވިދާޅުވަން ދެ ފަހަރު މަތިން އިޢުލާނު ކުރެވުނުކަމާއި ވަރަށް މަސައްކަތް ކުރެވުނުކަމާއި އެހެންވެސް ފަރާތެއް ނެތިގެންކަން މިފަހަރު. އާދެ އޭރުން ރެކޯޑަށްޓަކައި އޮންނާނެތާ. އެހެންވީމާ އެ ގޮތަށް އަޅުގަނޑަށް މިފަހަރު ދޭން ތާއީދުކުރަން. އެއީ މުއްދަތު ވެސް ހަމަވާތީ. އިތުރު ބޭފުޅުން ވެސް ކުރިމަތި ނުލައްވާތީ. 

ރިޔާސަތުން ވާހަކަދެއްކެވުން:
އާދެ އަޅުގަނޑުމެންނަށް މި ވަނީ ފުރަތަމަ މި މަހުގެ ތެރޭގައި އިޢުލާނެއް ކުރެވިފައި. މި މަހުގެ ކުރީކޮޅު އިޢުލާނުކޮށްގެން ހަމަ އެންމެ ދެ ފަރާތުން މިކަމުގެ މަޢުލޫމާތު ސާފު ކުރައްވަން ވަޑައިގެންނެވީ. އެއީ އެލައިޑާއި އަދި އަމާނާޓަކާފުލް ކިޔާ ބައެއް. ދެން މިދެބައި މީހުންގެ ތެރެއިން ދެ ބައި މީހުން ހުށަހެޅުމުން މަޢުލޫމާތު ސާފުކުރެއްވުމަށް ވަޑައިގެންނެވުމުން އަޅުގަނޑުމެން އަނެއްކާވެސް ދެ ވަނަ ފަހަރަށް އިޢުލާނު ކުރީ. ދެވަނަ ފަހަރަށް އިޢުލާނު ކުރީމަ ވެސް ހަމަ މި ދެބައި މީހުން މަޢުލޫމާތު ސާފުކުރަން ވަޑައިގެންނެވީ. އެހެންނަމަވެސް މި ޕްރޮޕޯސަލް ހުށަހެޅުއްވުމުގެ މަރުޙަލާގައި އަމާނާޓަކާފުލް ޕްރޮޕޯސަލެއް ހުށަހެއް ނާޅުއްވާ. އަދި އެ ބޭފުޅުންނާ އަޅުގަނޑުމެން މަޖިލީހުގެ އިދާރާގެ އިދާރީ މުވައްޒަފުން ގުޅުއްވައިގެން ސުވާލު ކުރެއްވީމާ، ވިދާޅުވަނީ މިފަހަރު ތިމަންނަމެނަށް ޕްރޮޕޯސަލް ހުށަހެޅޭކަށް ނެތޭ. އެއީ މެންބަރުންގެ އެކްސްޕެކްޓޭޝަންތަކާ އެއްގޮތަށް ތިމަންނަމެންނަށް ކަންތައް ކޮށްދެވިދާނެ ކަމަށް ނުފެންނާތީއޭ. ދެން މިއީ އެ ބޭފުޅުންގެ ޖަވާބަކަށް މި އޮތީ ވެފަ. އެހެންކަމުން އަޅުގަނޑުމެނަށް ޕްރޮޕޯސަލް ލިބިފައި މި އޮތީ އެންމެ ބައެއް. އެހެންނަމަވެސް އެންމެ ބައެއްގެ ޕްރޮޕޯސަލް ލިބިފައި އޮތް ކަމަށް ވިޔަސް އަޅުގަނޑުމެން އިންޝުއަރެންސް މުއްދަތު ހަމަވާތީވެ އަޅުގަނޑުމެން މިކަމުގައި ކޮންމެވެސް ގޮތެއް ނިންމަން ޖެހޭތީވެ އަޅުގަނޑު ހަމަ ވޯޓަކަށް އަހާލަނީ. އެއީ ހުށަހެޅުމެއް އޮތުމާއި އަދި ތާއީދު ވެސް ލިބިފައި އޮތުމާ އެއްކޮށް.
(ވަގުތުކޮޅަކަށްފަހު)

ބާރަށު ދާއިރާގެ މެންބަރު މުޙައްމަދު ޝިފާޒު ވާހަކަދެއްކެވުން:

އަޅުގަނޑަށް އުނދަގޫ އަޅުގަނޑުމެން ހަތަރު މީހުން ތިބެގެން ރައްޔިތުންގެ މަޖިލީހުގެ 77 މެންބަރުންގެ ހެލްތު އިންޝުއަރެންސް ކަންތަކުގައި މިއަދު ވޯޓަކަށް އަހައިގެން ނިންމާލަން. އެއީ ފުދޭވަރެއްގެ ގިނަ ކޮމްޕްލެއިން އައި ކުރީގައި ވެސް މި ބޭފުޅުން ތިބި. މި ދެންނެވީ އެލައިޑު ބޭފުޅުން. އެހެންވީމާ މިއަދު އަޅުގަނޑަށް ވަރަށް އުނދަގޫ އަޅުގަނޑުމެން 4 މީހުން ތިބެގެން މިކަން  ނިންމާލަން. އަޅުގަނޑަށް ރަނގަޅު ފަހުގެ ވަގުތެއްގައި ނޫނީ މާދަމާގެ ތާރީޚެއްގައި ލަސްކޮށްލާ ކޮމިޓީގެ ގިނަ ބޭފުޅުން ތިބެގެން އެކަން ނިންމާލަ ދީފިއްޔާ.

މާވަށު ދާއިރާގެ މެންބަރު ޢަބްދުލްޢަޒީޒު ޖަމާލް އަބޫބަކުރު ވާހަކަދެއްކެވުން:

އާދެ އަޅުގަނޑު ވަރަށް އުނދަގޫ އިނގޭތޯ މިއަދު މިކަން ނުނިންމާ ބާއްވަން. އެއީ ސަބަބަކީ ނުނިންމައިފިއްޔާ ޝަކުވާތައް މާ ބޮޑު ވާނެ. ދެން ރާއްޖޭގެ އިންޝުއަރެންސްގެ ތަޖުރިބާއަށް ބަލާއިރުގައި މި މީހުންނަކީ އެންމެ ތަޖުރިބާކާރު މީހުން. ދެން އަޅުގަނޑުމެން ބޭނުންވާ ޝަރުތުތަކަކާ އެކުގައި ހަވާލުކުރުން އަޅުގަނޑަށް ހީވަނީ އެހެން ބަޔަކު މި ކަމަށް  އެދިފައި ނެތީމަ. އަޅުގަނޑުމެން އެއް ބަޔަކަށް ނުދޭންވެގެން ލަސްކޮށްފިއްޔާ ވާނެ ގޮތަކީ މިއަދު މީ ހަމަވާ ދުވަސް. މިއަދު އަޅުގަނޑުމެން އެ ކަންތައް ނުކޮށްފިއްޔާ އަޅުގަނޑުމެންނަށް ލިބެމުން އައި ޚިދުމަތް ހުއްޓިގެންދާނެ. މިކަމުގެ ޒިންމާ ވެސް މިކޮމިޓީ ވާންޖެހޭނެ. ދެން އަޅުގަނޑުމެން ބަދަލުކުރާށޭ ކިޔާފައި ލަސްކޮށްފިއްޔާ ލަސްވުން ނޫން އިތުރު ކަމެއް ނުވާނެކަން އެބަ އިނގޭ އިނގޭތޯ. އެހެންވީމާ އަޅުގަނޑަށް ފެންނަނީ މިއަދު ނިންމަން. ދެން އަނެއްކާ ކޮމިޓީއަށް އެހެން ގޮތަކަށް ފެނެއްޖިއްޔާ ޝިފާޒު ވިދާޅުވާ ގޮތަށް އަލުން އަނެއްކާ ނިންމާނީ އެހެން ގޮތަކަށް.

ރިޔާސަތުން ވާހަކަދެއްކެވުން:
އަޅުގަނޑު އަލިބެއަށް ފުރުޞަތެއް އަރުވާލާފައި ނިންމާނީ.

ވެލިދޫ ދާއިރާގެ މެންބަރު ޢަލީ މުޙައްމަދު ވާހަކަދެއްކެވުން:

އަޅުގަނޑު ދަންނަވާލަން ބޭނުންވަނީ ސަރުކާރުން ޓެންޑަރ ބަޔަކަށް ދީގެން އެބަޔަކަށް އެވޯޑު ކުރުމުގެ އުސޫލުތަކާ ގަވާއިދަށް ފެތޭތޯއޭ މިކަންތައް. އެހެންވެއްޖެ ކަމަށް ވަންޏާ އަޅުގަނޑު އިޢުތިރާޟެއް ނެތޭ. މިހެން މިދެންނެވީ އިޢުލާނު ކުރަން އޮންނަނީ އެއްފަހަރު ކޮށްގެން އެކަށީގެންވާ ވަރަށް ނުލިބިއްޖިއްޔާ ދެވަނަ ފަހަރު ކޮށްގެން ނަމަވެސް ދެން ކިހިނެއްތޯ އެ ކަންތައް އޮންނަނީ. އެ އުސޫލުތަކާއި ސަރުކާރުގެ ގަވާއިދުތަކާ އެއްގޮތަށޭ މިކަން ދާންޖެހޭނީ. އެނޫން ގޮތެއްގައި ޖެހޭނީ އެންޓި-ކަރަޕްޝަން މި ތަންތަނުން ކޮންމެވެސް ކަހަލަ އޮޑިޓު އޮފީހުން ނުވަތަ އެންޓި-ކަރަޕްޝަނުން އެބަޖެހޭ ކޮންމެވެސް ކަހަލަ އެ ބޭފުޅުން ކޮމެންޓެއް ގެންނަން. އެހެންނޫނީ އަޅުގަނޑަށް އަސްލުގައި ތަންކޮޅެއް ދަތިވަނީ އަސްލުގައި މިހާރު. ރާއްޖޭގައި ތިބީ ވެސް އެންމެ ދެ ޕާޓީ ކަންނޭނގެ މިގޮތަށް މިހާ ފުޅާ ދާއިރާއެއްގައި މިކަން ކޮށްދޭ. އެހެންނަމަވެސް މީގައި ހަމަ އަޅުގަނޑުމެންނާ ދިމާއަށް އިނގިލި ދިއްކުރެވޭނެ ކަހަލަ ގޮތަކަށް މިކަން ނިމިގެން ދިއުން އެއީ ދަތި ކަމެއް. އެހެންނަމަވެސް އަޅުގަނޑަށް ވެސް ފެނޭ ވީހާވެސް އަވަހަކަށް ނިންމަން. އެއީ މުއްދަތު ހަމަވަމުންދާތީ. 
(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:
އާދެ ދެން އަޅުގަނޑުމެން މި ބައްދަލުވުމުގައި މިހާރު ވޯޓަށް އެހުމާއި ވޯޓަށް ނޭހުމާ މި ކަމާ ދޭތެރޭ މެންބަރުން ޚިޔާލު ތަފާތުވެފައި ވާތީ އަޅުގަނޑުމެން މިއަދުގެ އެހެން ވަގުތެއްގައި މި ކޮމިޓީގެ ބައްދަލުވުމެއް ބާއްވާ މި ކަން ވަކިގޮތަކަށް ނިންމާ ގޮތަށް މިއަދުގެ މި ބައްދަލުވުން މި ހިސާބުން ނިންމާލަން. ޝުކުރިއްޔާ

______________


































































PAGE  

